
Алма деген
жеміс бар...

Ғабаң сыйлаған
білезік

Сан қырлы
азаматтың асуы

ХАБАРЛАНДЫРУ
Қызылорда облыстық мәсли хатының кезектен тыс 41-сессиясы 2019 жылғы 25 жел-

тоқсанда сағат 11:00-де Облыстық мекемелер үйінің (Бейбарыс Сұлтан к., 1) мәжіліс 
залын да ашылады.

Сессияның күн тәртібіне мына мә се  лелер ұсыны ла ды:
1. «2019-2021 жыл дарға арналған облыстық бюджет туралы» Қызылорда облыстық 

мәс ли хатының 2018 жылғы 12 жел тоқсандағы №271 шешіміне өзгеріс енгізу туралы.
2. Қосымша мә се лелер.
Облыстық мәслихаттың тұрақты комиссиялардың бірлескен отырысы 25 жел-

тоқсанда сағат 09:30-да өткі зіледі.
Облыстық мәслихат.

Президент Кеңестің басты мақ-
саты еліміздегі экономи калық және 
саяси мәселелер бойынша жүйелі, 
ұзақмерзімді, тиімді шаралар әзірлеу 
екенін айтты.

– Бұл демократияны нығайтуға 
және қоғамның билікке деген 
сенімін арттыруға үлкен серпін 
беретін жұмыс деп санаймын. Біздің 
тәжірибеміз халықаралық ұйымдар 
тарапынан жоғары бағаланып отыр. 
Көпшілік оны жауапты әрі сындарлы 
диалогтың үлгісі ретінде қабылдады. 
Ең бастысы, Ұлттық кеңес қоғамның 
сенімін ақтай алатынын дәлелдеді. 
Мұның тағы бір маңызды қыры 
бар. Біз сындарлы диалог арқылы 
жаңа саяси мәдениеттің негізін 
қалыптастырып жатырмыз, – деді 
Президент.  

Қасым-Жомарт Тоқаев бірік-
тіріл ген шешімдердің негізінде 
рефор маның алғашқы бөлігі дайын-
далғанын жеткізді. Сондай маңызды 
реформалардың бірі – жер мәселесі 
және ауылшаруашылық жерлерін 
тиімді пайдалану.

– Ауыл шаруашылығы министр-
лігі Цифрлық даму министрлігімен 
бірлесіп 2020 жылдың 1 мамырына 
дейін барлық да йындық жұмыстарын 
аяқтауы және бірқатар аймақтардағы 
жерді кос момониторингтеу жөнін-
дегі пи лот  тық жобаны жүзеге асы-
руы керек, – деді Мемлекет басшы-
сы.

Мемлекеттік құрылымның есеп 

беруі мен ашықтығы, бюджет қар-
жысының тиімді әрі ұтымды жұм-
салуы – маңызды мәселенің бірі. 
Қасым-Жомарт Тоқаевтың шешімі 
бойынша, алдағы уақытта Есеп 
комитеті мемлекеттік органдар мен 
ұйым дарда жүргізген аудиторлық 
жұмыстарының қорытындыларын 
жария лайды, квазимемлекеттік 
сектор  дағы әлеуметтік маңызы бар 
мекемелердің директорлар кеңесінің 
құрамына азаматтық қоғам өкілдері 
кіреді, мемлекеттік кәсіпорындардың 
бәсекелестік нарыққа экономикалық 
тұрғыдан тартылуын азайту 
жұмыстары басталады. 

Сондай-ақ, шет елден жұмыс 
күшін тартуға қатысты заң нормала-
ры да өзгереді.

– 2020 жылы шет елден келетін 
жұмыс күшіне берілетін квота 
айтар лықтай қысқарады. Енді ол 
ша мамен 40 пайызға төмендейді, 
яғни, биыл  шет елдерден 49 мың 
жұмысшы келген болса, 2020 жылы 
ол 29 мыңға дейін азаяды. Екін-
шіден, 250-ден астам адам жұмыс 
істейтін, оның ішінде 30 адамнан 
аса шет ел жұмысшыларын тар-
татын кәсіпорындарда тұрақты 
тексеру жүргізіледі. Енді Еңбек 
және халықты әлеуметтік қорғау 
ми нистрлігі жалақының теңдей 
берілмеуі, әлеуметтік-тұрмыстық 
кикіл  жіңдер секілді тағы да басқа 
заң бұзушылықтарға дер кезінде үн 
қата алады, мұндай проблемалардың 

көбеюіне жол бермейді, – деді 
Қасым-Жомарт Тоқаев.

Мемлекет басшысы бюджет 
қаржысының бөлінуі, сыртқы қарыз 
туралы мәліметтердің ашықтығы 
жөніндегі ақпараттың жариялы бо-
луы маңызды екеніне тоқталды. 
Осыған байланысты 2020 жылдың 1 
сәуіріне дейін Ұлттық экономика мен 
Қаржы министрлігіне және Ұлттық 
банкке сыртқы қарыздың Бірыңғай 
реестрін әзірлеуді тапсырды.

Қасым-Жомарт Тоқаев әлеуметтік 
реформалар туралы айта келіп, 
көпбалалы  отбасыларға берілетін 
атаулы әлеуметтік көмек мәселесі әлі 
де өзекті болып отыр деп санайды. 
Үкіметтің алдына ашық әрі әділ атау-
лы көмекпен қамтамасыз ету міндеті 
қойылды. Президент мемлекеттің 
тек мұқтаж жандарға ғана жәрдем 
беруі тиіс екенін айтты.

– Көпбалалы отбасыларға жаңа 
мем  лекеттік жәрдемақыны диф-
ферен  циалды, яғни айлық есептік 
көрсеткіштің 42,5 мың теңге ден 
74 мың теңгеге дейінгі еселенген 
өлшемімен беру ұсынылады. Соны-
мен қатар жағдайы төмен отбасы-
лардың балаларына кепілдендірілген 
әлеуметтік пакет жасақталады. Мек-
теп жасына дейінгі балалар азық-
түлікпен және ең қажетті деген 
құрал-жабдықтармен қамтылады. 
Оқушылар мектепте ыстық тамақты 
тегін ішеді, мектепке барып-қайту 
жолақысы, сондай-ақ, мектеп форма-
сы мен оқу құралдары тегін болады, 
– деп мәлімдеді Президент.

Мүмкіндігі шектеулі адам-
дар да назардан тыс қалмайды. 

Жұмыс берушілер оларды жұмысқа 
қабылдау үшін арнайы квота 
бөлуі тиіс. Сонымен қатар, жұмыс 
берушілердің міндетті 5 пайыздық 
зейнетақы жарнасын төлеуді енгізу 
мерзімі кейінге шегерілді.

– Мұны 2020 жылдың 1  қаңта-
рынан бастау көзделген болатын, 
алайда, әлі күнге дейін баршаға 
ортақ ұстаным жоқ. Сондықтан жұ-
мыс берушілердің міндетті зейнет-
ақы жарнасын енгізу мерзімі 2023 
жылға дейін шегерілді, – деді Қасым-
Жомарт Тоқаев.

Қазіргі саяси жүйені реформалау 
саласында да маңызды қадам жаса-
лады. Президенттің пікірінше, заңды 
және қоғамдық тәртіпті бұзбайтын 
әрі рұқсат етілетін митингілерді 
ұйымдастыруда ескерту қағидатын 
енгізуді қолға алу керек.  

– Бұл – менің түбегейлі ұстаны-
мым. Мұны заңнамалық тұрғыдан 
бекітетінімізді білесіздер. Қоғамдық 
санаға митинг өткізу мәдениетін 
сіңіре тін уақыт келді. Қоғамға да, 
мемле кетке де өз ұстанымдарын 
ашық айтуға бейімделетін кез жетті. 
Бірақ митингі өткізу тек өз құқы 
емес, жауапкершілік екенін де тү-
сінген жөн. Бүгінгі Ұлттық кеңестің 
отырысында Президенттің Жолдау-
ын жүзеге асыру жөніндегі Жоспар-
ды орындау аясында бейбіт жиындар 
туралы жоба әзірленгенін айтқым 
келеді, – деді Президент.

Қасым-Жомарт Тоқаев тіркеу 
үшін партия мүшелері санының 
төменгі шегін екі есеге, яғни 40 
мыңнан 20 мың адамға дейін азайтуға 

болады деп санайды. Сондай-ақ, 
Президент партия қатарына сайлана-
тын азаматтар тізімінде әйелдер мен 
жастар үшін міндетті 30 пайыздық 
квотаны енгізуді ұсынды. Бұдан 
бөлек заң шығару органындағы сая-
си азшылықтың құқығын бекітетін 
заңнамалық норма енгізілетін бола-
ды. Бұл әртүрлі партия өкілдерінің 
Парламенттегі кейбір комитеттерді 
басқаруына мүмкіндік береді.

Мемлекет басшысы Қылмыстық 
кодекстің 174-бабын ізгілендіруді 
ұсы нылды.  Қоғамда көптен бері 
талқы ланып, қызу пікірталасқа 
түсіп келе жатқан тағы бір маңызды 
мәселе – Қылмыстық кодекстің жала 
жабу туралы 130-бабы.

– Аталған нормаға қатысты пікір-
таласты зерделей отырып, бірыңғай 
шешім қабылдаудың соншалықты 
күрделі екенін байқауға болады. 
Өйткені құқықтық, гуманитарлық, 
этикалық және халықаралық стан-
дарттар сияқты барлық бағыттарды 
ескеру қажет, – деді Қазақстан 
Президенті.

Қасым-Жомарт Тоқаев сөзінің 
соңында демократия дегеніміз би-
лік үшін де, азаматтар үшін де бө-
ліну мен ыдырауға емес, даму мен 
жа сам паздыққа қызмет етуге тиіс 
зор жауапкершілік екенін атап өтті. 
Мемлекет басшысының пікірінше, 
Қа зақстан азаматтары тарихи мис-
сиясын орындауы, яғни билік пен 
халық тың үйлесімді диалогы арқылы 
кез келген қиындықты қалай және 
қайтіп еңсеруге болатынын көрсетуі 
тиіс.

Мемлекет басшысы Қасым-Жомарт Тоқаев Ұлттық қоғамдық сенім 
кеңесінің екінші отырысына қатысты.

Ұлттық кеңес қоғамның сенімін ақтайды

2018-2020 жылдардың жаппай кәсіп керлікті 
дамытудың үшжыл дығы ретінде жариялануы 
халықты жұмыс пен қамту мәселелерін тиімді 
шешуге, жалпы ішкі өнімдегі шағын және 
орта бизнестің үлесін айтарлықтай арттыруға 
мүмкіндік берді. Осы бағыттағы кешенді «жол 
картасын» жүзеге асыруға алғашқы жылы – 32 
млрд, биыл 34 млрд теңге жұмсалды. Жыл басын-
да жұмыс істеп тұрған кәсіпкерлік субъектілерінің 
саны 42342 болса, 11 айда ол 45423-ке жетті. 

– Бұл кезеңде саланы дамыту, бизнеске ба-
рынша жағдай жасау жөнінен біршама жетістікке 
жеттік. Кәсіп иелеріне қайтарымсыз гранттар 
берілді, шағын несие алудың типтік жоспарлары 
әзірленді. Жобаларды сүйемелдеу мақсатында 
ауылдық округтерге облыстық деңгейдегі лауа-
зымды азаматтар бекітілді, – деді аймақ басшысы. 

Облыстағы екі бірдей озық кәсіпорынның сапа 
саласындағы жетістігі үшін Президенттің «Ал-
тын сапа» сыйлығын иеленуі – зор мәртебе. Оның 
ішінде «Үздік инновациялық жоба» номинациясы 
бойынша – «СКЗ-U», «Азық-түлік тауары және/
немесе ауыл шаруашылығы өнімін шығаратын 
үздік кәсіпорын» номинациясы бойынша «Мағжан 
және К» компаниялары марапатталды. Ал өткен 
жылы аталған сыйлықтың «Ең үздік бизнес орта 
құрғаны үшін» номинациясы бойынша Сыр өңірі 
үздік атанған еді. 

Жиын барысында бизнес қауымдастығының 
өкілдері ой-пікірлерін ортаға салып, мемлекет 
қолдауы үшін ризашылық білдірді. Сондай-
ақ, бірқатар кәсіпкер облыс әкімінің алғыс ха-
тын алды. Олардың қатарында Арал ауданында 
«Sulpak» гипермаркетін ашып, 30 адамды еңбекпен 

қамтыған Жұбаныш Аманжолов, көмекке мұқтаж 
жандарға демеушілік жасап жүрген қазалылық 
Фатима Қазбергенова, 160 тұрғынға жұмыс та-
уып беріп отырған Қармақшыдағы «Мир-2001» 
серіктестігінің директоры Сейфулла Әжмолдаев 
және тағы басқалар бар.

– Биыл аймақ көлемінде 500 
шақырымнан аса электр желісі 
жаңартылып, 140-тан астам қосалқы 
станса орнатылды. Бұл өз кезегінде 
халыққа қызметтің сапасын арттыруға 
зор септігін тигізеді. Осы жылы сала-
ны дамытуға 45 млрд теңге бөлінген. 
Биыл атқарылған істің ауқымы зор. 
Екі бірдей күн электр станциясын іске 
қостық. Олардың әрқайсысы күннен 
сағатына 80 мегаВатт қуат алады, – 
деді М.Делмұханов.

Жиында 50-ге жуық сала қыз-
мет кері марапатталды. Оның ішінде 
«Қы зылорда электр тарату тораптары 
компаниясы» АҚ қалалық электр тора-
бының басшысы Дінмұхамед Абдреев 
те бар.

– Осы салада жұмыс істегеніме 30 
жылдан асты. Бүгін ТМД бойынша 
«Еңбегі сіңген энергетик» төсбелгісін 
табыстады. Еңбектің еленгеніне қуа-
ныштымын, – дейді ол.

Бизнесті қолдау – басым бағыт

Назерке САНИЯЗОВА.

Кеше облыс әкімі Қуанышбек Ысқақов 
жылдағы дәстүр бойынша жергілікті 
бизнес қауымдастығының өкілдерімен 
кездесті. 

Энергетиктер 
еңбегі
еленді

Энергетиктер күніне орай өткен 
салтанатты шарада облыс әкімінің 
орынбасары Марат Делмұханов 
сала мамандарын құттықтады. 
Қызметте абырой биігінен 
көрінген бірқатар азамат марапат 
мінберіне көтерілді.

Байқау «Рухани жаңғыру» бағ-
дар   ла масы аясында тарихы тереңге 
тамыр тартқан, Елбасы Жар лы-
ғымен облыс орта лығына айналған 
Түр кістанның мәрте бесін көтеруге, 
Түркістан қаласының облыс орта лы-
ғына айналуының 1 жылды ғына орай 
ұйымдастырылған болатын. Әдеби 
сайысқа республиканың барлық өңірі-
нен 100-ге жуық қаламгер қатысқан. 

Байқаудың марапаттау рәсімі Түр-
кістан облысында ұйымдастырылды. 
Шарада облыстық Қоғамдық даму 
басқар масының басшысы Дамир 
Жүнісов мұндай байқаулардың өтуі 
руха ният саласына үлкен серпіліс 
алып келетінін баса айтты. Қазылар 
алқасының шешімімен тақырыпты 
тереңі нен толғаған Сыр перзенті  
Толыбай Абылаев бас жүлдеге 
ие болды. Ал, жүлделі І орынды 

Қарағанды қаласынан қатысқан Жанат 
Жаңқашұлы, ІІ орынды түркістандық 
Батырхан Сәрсенхан, ІІІ орынды 
Қостанай облысынан келген Ақылбек 
Шаяхмет қанжығасына байлады.

Қазақстан Жазушылар одағының мүшесі, Жарасқан Әбдірашев 
атындағы әдеби сыйлықтың иегері Толыбай Абылаев «Түркістан – Ер 
Түріктің бесігі ғой!» республикалық әдеби байқауының бас жүлдесін 
иеленді.

Ер Түріктің бесігі

Тіршіліктің
алтын арқауы

БРИФИНГМЕМЛЕКЕТТІК МАРАПАТ ИЕЛЕРІ

ФОРУМ

АЙБЫН

Сыр бойында сиыр етін өндіру мәселелері

– Мұғалім баланы 
оқымағаны үшін сөкпеу ке-
рек. Жерге бір уақытта сепкен 
дәннен шыққан өсімдіктің 
барлығы бірге гүлдемейді. 
Әрқайсысы әртүрлі уақытта 
гүл ашады. Сол секілді әр 
баланың өзінің жұлдызды 
шағы болады. Ең үздік 
оқыған оқушыларым болды, 
бірақ, мектеп бітірген соң 
тындырған ісі шамалы. Ма-
тематикадан бірді бірге қоса 
алмаған шәкіртім – қазір 
белді бизнесмен. Міне, біз 
сондықтан балаға оқымағаны 
үшін ұрыспауымыз керек. 
Оны оқыта алмаған өзімізден 
де болуы мүмкін, – деген еді 
бір кездескенімізде білікті 
ұстаз Марк Подольский. 

Білім саласы жайлы 
тақырып қозғалса, өз ойын 
іште бүгіп қалмайтын арда-
гер ұстазға таяуда ғана ел 
Президенті Қасым-Жомарт 
Тоқаевтың қаулысымен 
«Парасат» ордені табыстал-
ды. Қашан да ұстаз көрсе 
бас киімін шешіп, қолын 
кеудесіне қоя сәлем беретін 
жанның бәрі бұл марапат үшін 
кәдімгідей қуанды. Бөркін 
аспанға атты десек те жараса-
ды. Ал Марк Захаровичтің өзі 
мұндай жаңалықты күтпеген 
еді.

– Мен үшін мұндай үлкен 
марапат тосынсый болды. 
Маған хабарланғанда ау-
зымды ашқан күйі қалдым. 
Өңірде білім саласының да-
муына, өсіп-өркендеуіне 
өлшеу сіз еңбек сіңірген қан-
ша ұстаз бар, бірақ неге мені 
ғана марапаттады?! Ойымда 
сан сұрақ қалды. Әйткенмен, 
қуаныштымын. Еңбегімді 
елеп жатқанына алғысым зор. 
Тіпті, сол уақытта қандай 
көңіл-күйде болғанымды 
сөзбен жеткізе алмасым анық, 

– дейді ол таңданысын жа-
сырмай.

Қазақстанның, СССР-
дің білім саласының озық 
қызметкері, «Қазақстанның 
еңбек сіңірген мұғалімі» 
атақтары бар ұстаз 
ұлағаттылар арасындағы ең 
жоғары марапат – «Алтынса-
рин» медалінің да иегері. Ол 
осынша жетістіктерге оңай 
қол жеткізген жоқ. Білім са-
ласында 60 жыл маңдай терін 
төкті. Сонау 1953 жылдан 
бастап пионер жетекшісі, ба-
лалар үйінде тәрбиешіліктен 
бастап, №198 орта мек-
тепте мұғалім, оқу ісінің 
меңгерушісі қызметтерін ат-
қарды. Ал 1978 жылдан бас-
тап 24 жыл бойына аталған 
білім ошағының директо-
ры болды. Ардагер ұстаз 
зейнеткерлікке шықса да 11 
жыл бойына шәкірт санасына 
сәуле құйып, білім дәнін сеуіп 
келді. 2013 жылдан бастап 
білім саласының ардагері.

– Егер де мұғалім мен 
оқушы арасында түсініс-
пеушілік болса, мен оқушы-
ның жағындамын. Ал мұғалім 
мен ата-ана түсініспей жат-
са, міндетті түрде мұғалімді 
қолдаймын. Бұл – әділ шешім. 
Оқушы – өзің еккен жеміс 

ағашы. Оны күтіп-баптау 
керек. Менің тәжірибемде 
орташа оқитын оқушылар 
өскенде жаңашылдыққа жаны 
құмар болып шығады, – дейді 
М.Подольский.

Марк Захарович мек-
теп басқарған жылдары 
оқушыларға шәкіртақы 
тағайындады. Оған қаражатты 
мектеп базасындағы тігін ше-
берханасы мен тоқаш цехы 
арқылы тапты. Әйткенмен, 
шәкіртақы үлгерімі жақсы 
барлық оқушыға берілген 
жоқ.

– Мәселен, бірыңғай төрт-
тікпен, төрттік пен бестікті 
араластырған және тек қана 
бестікпен оқитын деп үш 
деңгейге бөліп қарастырдық. 
Оның үстіне, шәкіртақы 
тек 8-сыныптан жоғары 
қарай берілді. Әдепкі кезде 
басшылық тарап бастаманы 
қате деген. Кейіннен жыл 
сайын 10-11 «Алтын медаль» 
иегері шығып, нәтижесін 
көрдік, – дейді өткен күнді 
еске түсірген ұстаз.

 Ұстаз бен шәкірт тура-
лы әңгіме өрбіте қалсаң жүзі 
жайнай түсетін Марк Заха-
рович бір сәт ойға шомып 
қалды. Сонан соң ойына ерек-
ше бір нәрсе түсе қалғандай 
жалт бұрылып: «Кей суретші 
бар, балғамен жұмыс 
істейді. Ал кей етікші бар 
қолынан шыққан етіктердің 
кереметі сондай, көрмеге 
қоюға тұрарлықтай. Мен 
шәкірттеріммен мақтанамын. 
Олар мені жерге қаратқан 
жоқ» деді.

Иә, ұстаздың бақыты осы 
шығар...

Дәулет ҚЫРДАН,
«Сыр бойы».

«Ақбастыда» туып, Шым-
кент тегі сауда техникумын 
тәмам дап, Аралда қызмет 
еткен оның көп жылғы 
жұмысы сол кезгі аудан 
орталығындағы тұтынушылар 
одағымен байланысты. Кадр 
бөлімінде инспектор және 
тауартанушы болып еңбек 
жолын бастаған қайсар қыз 
аса жауаптылығымен көзге 
түсіп, 1977 жылдан бас-
тап қалалық тұтыну қоғамы 
басқармасы басшысының 
орын ба сары болып қызмет 
атқарды. Аталған басқарма 
жер гілікті тұрғындарды 
тамақ және киім мен 
қамтамасыз ететін. 100-ден 
аса сауда сала сының мама-
ны жұмыс істей тін мекемеде 
бес жылға жуық орынбасар 
болған.  Ал «Авань» балық-
шылар тұтыну қоғамының 
бас  қарма төрайымы болып 
та ға йындалуы аудан басшы-
лығы ның сенім артуының бір 
дәлелі еді. 

– 35 жасымда, яғни 1985 
жылы біздің Аралдағы 
шаруа  шылық есептегі қоғам-
дық тамақ тандыру меке-
месінің директоры болып 
тағайындалдым. Ол кезде 
кадрды жұмысына қарай са-

тылап өсіру деген болатын. 
Қызмет баспалдағы осы-
лай өрбіді. Ал 1996 жылы 
ең алғаш қызмет жолым 
басталған, мол тәжірибеден 
өтуіме септігін тигізген ау-
дандық балықшылар тұ-
тыну одағының басқарма 
төрайымы болып қайта орал-
дым. Бұл мекеме 2009 жылға 
дейін жұмыс істеп келді, – 
дейді Ақыл апай.

Бүгінде жеке кәсіп кер-
лікпен айналысатын ол ау-
дан орталығынан халық 
тұтынатын сауда орында-
рын, дүкендер мен мейрам-

хана қызметін ұсынатын 
ғимараттар тұрғызған. То-
қырау жылдары «Дархан» 
ЖШС-ын құ рып, кәсіп кер-
лердің басын қо сып, нарыққа 
бейім делуді бас тап кетті.

– Құрған серіктестіктің 
атымен аталатын «Дархан» 
базарын ашып, 2009 жылы 
360 орындық «Ақниет» мей-
рамханасын салдық. Кейіннен 
«Ақ босаға» деп аталатын 460 
орны бар мейрамхананың 
да құрылысын бітіріп, ау-
дан тұрғындары қуанышын 
сонда өткізуде. Газ келгелі 
барлық сауда орындары 
мен кәсіпкерлік нысандар 
«көгілдір отынмен» жылыты-
луда, – дейді кәсіпкер.

Жолдасынан жастай 
айырылған Ақыл бір ұл мен 
екі қызға қазақы тәрбие беріп 
өсірді. Жалғыз ұлы Алтай 
көлік апатынан қайтқанда 
да, тағдыр сынағына шөкпей, 
немерелерінің амандығын 
тілеп, шүкіршіліктен тай-
май келеді. Қазір бірнеше 
шөбере сүйген ол «еңбек 
бәрін жеңбек» деген тәмсілді 
берік ұстанатынын байқатты. 
Аудандық мәслихатқа 5 
рет депутат, 2002 жыл-
дан бері аудандық әйелдер 
кеңесінің төрайымы болған 
ол қоғамдық жұмыстан да 
шет жүрмейді. Аудандағы 
қандай да қайырымдылық 
шаралардың басы-қасында. 
Бес жыл бұрын «Арал 
ауданының құрметті азама-
ты» атағын иеленген кәсіпкер 
Ақыл Сәдуақасова айдынды 
Аралдың тіршілік тынысына 
дем беруде әлі де тер төгіп 
келеді.  

Бауыржан Сәбитұлы ұзақ 
жылдан бері Алаштың ар  дақ-
тысы Темірбек Жүр генов тің 
өмірі мен шығар машылығын 
зерттеп жүр. Әдеби-шы-
ғармашылық мұрасын алғаш 
айналымға түсірген еңбегі де 
ұшан-теңіз. Онысы көптеген 
мерзімді басылымда, ғы-
лыми журналда әрі кітап 
боп басылды. «Т.Жүргенов. 
Таңдамалы. Избранное» 
атты кітабы, «Темірбек 
Жүргенов» атты ғылыми 
монографиясы  жарық көрді. 

Екі деректі фильмге бас 
кеңесші болды. ҚР Мәдениет 
министрлігінің тапсыры-
сы бойынша «Т.Жүргенов. 
Шығармалары» жинағын, 
кейін «Қосшынарым» кітабын 
жұртшылыққа  ұсынды.  

Алаштың асқар азама-
тын лайықты тұғырына 
қондыру үшін Ташкент, Пе-
тербор архивтерін ақтарып, 
көзмайын тауысқан жігерлі 
еңбегі де көпке өнеге. 

Ол ұлағатты ұстаздар 
әулетінен шыққан. Ата-ана-

сы Сыр жұртына ғана емес, 
елге белгілі азаматтар. Ба-
уыржан Сәбитұлының туған 
жерінде  мерейінің үстем бо-
лып, мәртебесінің биіктегені 
– үлкен қуаныш.

«СБ» ақпарат.

«Шәкірттерім
жерге қаратқан жоқ»

Көпке үлгі кәсіпкер

Ержан ҚОЖАСОВ.

Бұл күнде жасы 70-ке таяған Ақыл Сәдуақасованы 
Арал халқы түгел таниды десек, артық айтпаған 
болармыз. Бойжеткен күнінен бүгінге дейін сауда 
саласынан табан аудармай, қазіргі жас кәсіпкерлерге 
үлгі болған ол Аралдан ұзамай, теңізді өлкенің 
түрленуіне үлес қосып келеді. Күні кеше ғана қастерлі 
мереке – Тәуелсіздік күні «Құрмет» орденінің иегері 
атанған Ақыл апамен телефон арқылы тілдесіп, 
арнайы құттықтаған болатынбыз.

Ғалымның құрметті атағы
Еуразия ұлттық универ ситеті журналистика 

факультетінің доценті, 20 жылдан аса шәкірт 
тәрбиелеген білікті ұстаз, тәжірибелі басшы, ізденімпаз 
ғалым, филология ғылымдарының кандидаты, 
Педагогикалық ғылымдар академиясының 
корреспондент-мүшесі Бауыржан Сәбитұлы 
Иманғалиев «Жалағаш ауданының құрметті азаматы» 
атанды.

Аудан әкімінің айтуынша, 
биылғы жыл елдегі экономика-
лық даму мен қалыптасқан саяси 
тұрақтылықтың арқасында аудан 
халқы үшін серпінді жобалардың 
жүзеге асуымен табысты болды.  
Жылдық бюджет 19 млрд 456 
млн теңгені құрап, 106,6 про-
центке жеткен. Оның ішінде 
жергілікті бюджет кірістері 1 
млрд 872 млн теңгеге немесе 110 
процентке орындалған. 

– Биыл ауданда тіркелген 
шағын және орта кәсіпкерлік 
саны 4758 субъектіге жетіп, 
105,3 процентке артты. Оның 
ішінде жұмыс істеп тұрғаны 
– 4287. Кірістер басқармасы 
арқылы 589 жеке кәсіпкер, 34 
шаруа қожалығы, 29 заңды 
тұлға тіркеліп, жалпы 652 шағын 
және орта кәсіпкерлік субъектісі 
ашылды. Өнеркәсіп орындары 
есепті мерзімде 25 млрд 952 млн 
теңгенің өнімін өндіріп, былтыр-
мен салыстырғанда нақты көлем 
индексі 104,3 процентті құрады. 
Оның ішінде өңдеу өнеркәсібі 
өнімінің көлемі 10 млрд 625 млн 
теңгеге жетті,– деді аудан әкімі.

Сонымен қатар, «Бастау 

Бизнес» жобасы бойынша 
кәсіпкерлік негіздерінен 382 адам 
оқу курсынан өтіп, сертификат 
алса, «Еңбек» бағдарламасы бо-
йынша 265 жобаға қайтарымсыз 
грант берілген. Сондай-ақ, аудан 
әкімі жаппай кәсіпкерлікті да-
мыту, тұрғындарды жұмыспен 
қамту мәселелерін шешу, жалпы 
ішкі өңірлік өнімдегі шағын және 
орта бизнестің үлесін көбейтуде 
кәсіп ашуға ниет білдіріп, алға 
ұмтылған жастар қатарының ар-
тып келе жатқанына қуанатынын 
айтты. Мәселен, былтыр 208 жас 
кәсіпкер болса, биыл олардың 
саны 263-ке жеткен. «Бұл – 
жастардың белсенді өмірге де-
ген құлшынысының артқанының 
дәлелі» дейді ол.

Ауыл шаруашылығы са-
ласы бойынша 24 млрд 889,6 
млн теңгенің өнімі өндірілген. 
Шаруашылық құрылымдары 
29 656 гектар жерге егін еккен. 
Негізгі дақыл – күріштің көлемі 
12475 гектарды құрайды. Ор-
таша өнім гектарына 61,2 цент-
нерден келіп, жалпы өнім 76347 
тоннаға жеткен. 

– Аудан бойынша тұқым 

шаруашылығы мәртебесіне ие 
«Ақмая» шаруа қожалығы биыл 
332 гектар жерге бидайдың су-
пер элиталық «Стекловидный» 
сортын өсіріп, егістің әр гекта-
рынан 30 центнерден өнім алды. 
Сонымен қатар, тамшылатып 
суа ру әдісімен 50 гектар алма 
бағы өсірілуде, оның 15 гектары 
биыл егілді,– деді ол.

Мал шаруашылығы сала-
сы бойынша да атқарылған 
жұмыстар баршылық. Мәселен, 
«Сыбаға» бағдарламасы аясын-
да 325 бас асылтұқымды ірі қара 
малын сатып алу жоспарланған. 
Қазіргі таңда «Ақмая» ауылдық 

округіне қарасты «Әсет» шаруа 
қожалығы Ресейден 120 бас ірі 
қара малын әкелген. Сонымен 
қатар 7800 бас қой алу жоспар-
ланып, жұмыстар жүргізілуде. 

Тәуелсіздік мерекесі 
қарсаңында баламалы негіздегі, 
сағатына 50 мегаваттқа дейін 
күн энергиясынан қуат ала-
тын «Baikоnur Solar» электр 
станциясы іске қосылды. Ол 
көрші аудандар мен Қызылорда 
қаласын электр қуатымен 
қамтамасыз етіп, аймақта электр 
энергиясының тапшылығын 
азайтады деп күтілуде. Бұған 
қоса, жоба аясында 23 адам 
тұрақты жұмыспен қамтылады.

Жалпы құрылыс саласы 
бойынша құрылыс-монтаж жұ-
мыстарын жүргізуге респуб-
ликалық, облыстық және ау-
дандық бюджеттен барлығы 
1905,7 мың теңге қаралған. 
«Нұрлы жер» мемлекеттік бағ-
дарламасы аясында Шиелі 
кентіндегі «Шұғыла-2», «Шұ-
ғыла-3», «Шұғыла-4» шағын 
аудан дарына инфрақұрылым 
жүйелері жүргізілген. Оған қоса 
«Бірлестік», «1 Мамыр» және 
Ботабай елді мекендерін ауыз 
сумен қамту жұмыстары толы-
ғымен аяқталған. Сондай-ақ, 
4 дәрігерлік амбулатория, 2 
медициналық бекет, 1 ФАП және 
1 аурухана пайдалануға берілді.

Шиелі ауданы:
Кәсіпкерлік аясы кеңейіп келеді

Айнұр БАТТАЛОВА.

Өңірлік коммуникациялар қызметінде өткен брифингте 
Шиелі ауданының әкімі Әшім Оразбекұлы ауданның биылғы 
әлеуметтік-экономикалық даму қорытындыларымен және 
алдағы жоспарларымен таныстырды.

Бұл – күлдіре білудің 
өнер екенін дәлелдеп жүрген 
жігіттердің 13 жылдық еңбегі. 
Ал, жуырда Сырдың 3 перзенті 
«Дарын» Мемлекеттік жастар 
сыйлығына лайық деп танылды. 
Бүгінгі буынның жетістіктері 
мен мәселелері айтылған бри-
финг өңірлік коммуникациялар 
қызметінде ұйымдастырылып, 
оған «Жастар ресурстық орта-
лығы» КММ директоры Бауыр-
жан Мәстеков қатысты. 

Баспасөз конференциясын-
да «Қорқыт» құрамасының 
Асыл хан Дүкенбаев, Құтты-
бай Сағындықов, Бағлан Аман-
бекұлы сынды танымал ойын-
шылары финалдық ойын ның 
қалай өткенін айтып берді. 
Нұр-Сұлтан, Атырау, Түр-
кістан, Орал қаласының коман-
далары қатысқан шешуші 
сын ның алғашқы кезеңінде 
бір де-бір кіші кубок иеленбей, 
қобал жығандарын да жасыр-
мады. Есесіне, мұнан кейінгі 
кезеңдерде «Қорқыт» құрамасы 
2500 орындық зал толы 
көрерменді де, қазылар алқасын 
да өнерімен баурады. Еліміздегі 
танымал жобаның бас жүлдесі 
– кубок пен 1 миллион теңгені 
еншілеген әзілкештер енді 
қабілеттерін кино саласында да 
байқап көрмек. 

Мұнан кейін брифинг-
те Бауыржан Мәстеков биыл 

атқарылған жұмыс барысы-
на тоқталды. Бүгінде облыс-
та Байқоңырды қоса есепте-
генде 176746 жас бар. Оның 
ішінде ауыл жастарының үлесі 
сәл басымырақ. Айталық, 
қала жастары 41,6, ал ауыл 
жастарының үлесі 58,4 процентті 
құрайды. Қай уақытта да жас-
тар арасындағы басты мәселе – 
жұмыссыздық екені белгілі.

– Бес жылда жұмыссыздық 
деңгейі 5,1-ден 4,2 процентке 
азайған. Өңірде жастар ахуалы 
тұрақты. Биыл сол жағалауда 
мем лекеттік-жекеменшік әріп-
тес тік аясында Жастар орталығы 
пайдалануға берілді, – деді 
орталық директоры.

Жастар жылының ауқымды 
сыйы болған бұл орталыққа қыз-
жігіттердің жиі келуінің басты 
себебі коворкинг, фитнес зал, 
кітапхана, ІТ парктің орналасуы 

болып тұр. Айталық, джиу-джит-
судан спорт шебері нұсқаулық 
ететін фитнес орталығында бір 
тәулікте 300-330 адам жаттығып, 
бой сергітеді. Цифрланда-
ру за манында робототехника, 
ІТ салаға қызығушылардың 

да қарасы қалың. 3Д студия, 
графикалық станция, робототех-
ника кабинеттері бар ІТ парк-
ке осы салада өзімді сынасам 
дейтін кез келген адам келсе бо-
лады. Ал, шығармашыл жастарға 
қолдау көрсететін «Жастар 
продюсерлік және дыбыс сту-
диясы» жуырда ғана ашылды. 
Мұнда бағдарлама түсіріліп, 
қазір қаралымы бойынша бірінші 
болып тұрған Youtube желісінде 
канал жүргізілмек. Сондай-ақ, 
республикалық, халықаралық 
байқауларға қатысатын жастарға 
тегін қызмет көрсетіліп, бейне-
клип те түсірілмекші. 

Айта кету керек, Жастар 
жылында орталықта өткізілген 
ауқымды шараның бірі – 
түркітілдес елдер жастарының 
басын қосқан халықаралық фес-
тиваль. Сондай-ақ, бұл жылы 
өз саласында жетістікке жет-

кен көшбасшы 125 қыз-жігіт 
қала, аудан әкімдерінің арнайы 
сыйлықтарымен қатар, араға 
бірнеше жыл салып «Сыр үміті» 
сыйлығы мен Ғ.Мұратбаев 
атындағы «Ғани» сыйлығымен 
марапатталды. Ал, лайық деп 

танылған 12 адам «Дарын» 
мемлекеттік жастар сыйлығына 
ұсынылып, бокстан Әлем 
чемпионатының 2 мәрте күміс 
жүлдегері Қамшыбек Қоңқабаев, 
мәнерлеп сырғанаушы Элиза-
бет Тұрсынбаева және айтыскер 
Мейірбек Сұлтанхан еліміздегі 
жастарға арналған ең беделді 
сыйға ие болды. Жалпы биыл 
Сырдың жас спортшылары 
Әлем, Азия чемпионаттарында 
168 медаль жеңіп алса, респуб-
лика чемпионаттарында 1420 
медальға қол жеткізген. 

Жиын барысында алда атқа-
рылатын жұмыстарға да шолу 
жасалды. Орталық қазірден бас-
тап Абайдың 175 жылдығын 
атап өту шараларына кірісіп 
кетті. Сондай-ақ, жастарды 
қолдау жұмыстары жалғаса бер-
мек. Айталық келер жылы жас-
тар сая саты мектебі ашылады.

Жастарға қолдау көрсету жалғасады

Айдана ЖҰМАДИНОВА.

Жыл бойғы жұмыс сараланатын желтоқсанда Сыр 
жастарының сүйінші сұрайтын жаңалығы көбейді. Жастар 
көңілін жаулап алған КТА Жоғарғы лига чемпионаты 
Тәуелсіздік мерекесі қарсаңында өтіп, «Қорқыт» құрамасы 
жеңімпаз атанды.

ЕДЕЛ-ЖЕДЕЛ

Тауар өндірушілер 
тәжірибе алмасты

Қармақшы ауданының әкімі 
М.Қалдарбеков Жосалы кентінде 
орналасқан Қайрат Мусабековтің тігін 
цехында және жас кәсіпкер Қазақбай 
Махмудтың наубайханасында болып, 
нан өнімдерін шығаратын цехының 
жұмыс барысымен танысты.

Сонан соң шарада аудандық кәсіпкерлік, 
өнеркәсіп және туризм бөлімі ұйымдастырған 
тауар өндіруші кәсіпкерлердің көрмесін та-
машалады.

– Қазіргі таңда «Бизнестің жол карта-
сы – 2020» бағдарламасы және «Жұмыспен 
қамтудың жол картасы» аясында кәсіп-
керлерге біршама қолдау бар. Бүгінгі кезде-
су олардың бір-бірімен тәжірибе алмасуына 
үлкен қолдау болмақ, – деді аудан әкімі.

Жергілікті кәсіпкерлерді қолдауға 
арналған шарада алғыс хаттар табысталып, 
аудан дамуына үлес қосып жүрген іскерлер 
марапатына ұласты.

Барымташының
ізін кесті

Жаңақорған ауданында мал 
ұрлығына қатысты қылмыстың жолы 
кесілді. 

Аудандық полиция бөліміне Бірлік 
ауылының тұсында өрісте жайылып жүрген 

6 бас жылқысының ұрланғаны туралы хабар 
келіп түсті. Жедел іздестіру шаралары бары-
сында полиция қызметкерлері 30 жастағы 
Жаңақорған ауданының тұрғынын ұстады. 

Қазіргі уақытта күдікті уақытша ұстау 
изоляторына қамауға алынды. Тергеу барысы 
анықтағандай, ол ұрланған малдарды сойып, 
етін сатпақ болған. Осы дерекке қатысты ҚР 
Қылмыстық Кодексінің 188-бабы 3-бөлігіне 
сәйкес сотқа дейінгі тергеу жүргізілуде.

«Жаңа толқынның» 
жеңімпаздары 

Облыстық Қазақстан халқы 
Ассамблеясы жанындағы «Жаңғыру 
жолы» жастар қозғалысының 
ұйымдастыруымен «Жаңа толқын 
жобалары» байқауы болып өтті. 
Оған жоғары және орта арнаулы 
оқу орындарының белсенді студент-
жастары қатысты.

Байқауға 15 қатысушы жобала-
рын ұсынған. Негізінен жастарға қажет 
әлеуметтік жобаларға ерекше басымдық 
берілді. Байқау нәтижесі бойынша «Болашақ» 
университетінің студенті «IT еріктілік. Циф-
рлы Қазақстан барлығы үшін!» жобасы-
мен Нұрдәулет Дайырбек бірінші орын, №8 
П.Осипенко атындағы орта мектеп оқушысы 
«Онлайн тілдер мектебі» жобасымен Аружан 
Әбдіржан екінші орын, Жалағаш ауданынан 

келген жобаның ең жас қатысушысы Эльдар 
Мнаж «Сыр балығын қолдан ұрықтандыру» 
жобасымен үшінші орын алып, бағалы 
сыйлықтар мен марапатқа ие болды.

Мектеп-интернатқа 
кітап сыйлады

Назарбаев Зияткерлік мектебінің 
оқушылары аймақтағы есту қабілеті 
бұзылған балаларға арналған №6 
арнайы (түзету) мектеп-интернатының 
білім алушыларымен кездесіп, мекеме 
кітапханасына кітаптар сыйлады.

Зияткерлік мектептің «Қоғамға қызмет 
ету» жобасы аясында «Номад» Шаңырақ 
қауымдастығының оқушылары, ІТ 
қызметкерлері және кітапханашылар бір-
лесіп, ерекше білімге қажеттігі бар балаларға 
қамқорлық көрсетті.

Оқушы бойына гуманистік, патриоттық 
және мейірімділік сияқты рухани-
адамгершілік қасиеттерін дамытуды мақсат 
еткен білім ордасы бұл жолы №6 арнайы 
мектеп-интернатында қызықты тренинг-ой-
ындар ұйымдастырып, жас өрендер арасында 
достық байланыс нығая түсті.

Зияткерлер бала лардың зейінін дамыту 
мақсатында сұранысқа ие әртүрлі жанрдағы 
кітаптарды мектеп кітапханасына сыйлады.

Дайындаған
Шынар БЕКБАН,

«Сыр бойы».

22 ЖЕЛТОҚСАН – ЭНЕРГЕТИКТЕР КҮНІ

Жолы болып, жолдамаға 
қол жеткізгендердің қатарында 
қызылордалықтар да бар. Екі 
жолдамаға ие болған Жанат 
Қоянбаева мен Салтанат Кешуба-
ева фараондар мекеніне қытымыр 
қыстың қақ ортасында аттанбақ. 
Олар әлі күнге сәттіліктің серік 
болғанына сене алар емес. Оның 
үстіне, «Бәрі қосылған» жүйесі 
бойынша жылы мекенге сапар 
шегеді.

– Қараша айында қайын енеме 
ұялы телефон алмақ болдым. Осы 
мақсатта «Банк Хоум Кредит» 
арқылы несие рәсімдеу қажеттігі 
туды. Теңізге саяхаттың жолда-
масын ұтып аламын деген ой үш 
ұйықтасам түсіме кірген емес. 
Маған қоңырау шалып, сүйінші 
жаңалықты хабарлағанда абды-
рап қалдым. Сенер-сенбесімді 
білмедім. Рас екеніне көз 
жеткізгенде қатты қуандым. Біз 
отбасымызбен қуандық. Жолда-
сым екеуміз бірге қыдырып бара-
тынымызды естіген анамыздың 

да қуанышында шек жоқ. Құдды 
бір екінші бал айына бара 
жатқандаймыз. «Банк Хоум Кре-
дит» клиенттерге осындай жағдай 
жасағаны үшін алғыс білдіремін, – 
дейді С.Кешубаева.

Ұтыс иелерін тосын сандар 
анықтайды. Қатысу үшін бар 
болғаны банктің клиенті болу ке-
рек. Айта кетейік, қазақстандық 
нарықта бұл банк көп жылдан бері 
жұмыс істеп келеді. Әлем бойын-
ша тұтынушылық несиелендіруде 
көшбасшылардың қатарында және 
Ресей, Қытай, Үндістан, АҚШ 
тәрізді алпауыт мемлекет терде де 
өз жұмысын жандандырған.

Жолдамаға қол жеткізгендер-
дің бірі – қазалылық Жанат 
Қоянбаева. Ол банк қызметін 
көптен бері тұтынып келеді. Бұған 
дейін теңіз жағалауындағы саяхат-
ты тек ойлап қана келген аудандық 
емхана қызметкері ар манның 
орындалатынына сенеді. 

– Бұл мен үшін күтпеген сый 
болды. Маған банк қызметкері ха-

барласып, мән-жайды жеткізгенде 
сенбегенім рас. Дереу олар айтқан 
сайтқа кіріп, жеке сәйкестендіру 
нөмірімді тердім. Ал онда екі 
адамға жолдама көрсетілген. 
Қуанышымда шек болмады. Банк 
бөлімшесіне барып, сертифика-
тымды алдым. Жолға шығуға әлі 
біраз уақыт бар, бірақ көңіл-күй 
көтеріңкі, – дейді Ж.Қоянбаева.

Ұтыс ойыны жалғаса бермек. 
Әлі ондаған отандасымыз осындай 
жолдамаға ие бола алады. Әрине, 
технология өзі таңдайды, ал 
қатысушы банк базасында тұрған 
кез келген клиент болуы мүмкін. 
Алдағы жылдың 3 қаңтарына дейін 
жеңімпаздар саны арта бермек.

«Банк Хоум Кредит» жолы 
болған жандардың саяхатының 
барлық шығынын өз мойнына 
алады. «Ұшқыр отбасы» акциясы 
жайлы толық мәліметті letisnami.
kz. ресми сайтынан білуге болады.

Аян СПАНДИЯР.

«Банк Хоум Кредитпен» бірге саяхатқа!
Қазір қаржы 

институттары клиент 
шақырудың түрлі 
тәсілін меңгерген. 
Бірі несие рәсімдеуде 
жеңілдік жасаса, 
екіншісі процентін 
төмендетеді. Тағы бірі 
қағазбастылықтан 
арылып жатыр. 
Ал «Банк Хоум 
Кредит» клиенттері 
жаңа жылды Египет 
сапарынан бастамақ. 
Бағы жан ғандар 
жолдама ұтып, жолға 
дайындалуда. Банк 
ұжымы Қызыл те ңіз 
жағалауына жолдамалы 
болғандарды арнаулы 
ұшақпен жеткізуді 
жоспарлап отыр.

Бүгінде олардың орнын ақ желеңді 
абзал жандар басты.  К.Ли, М.Әбенова, 
Я.Аппазова, Л.Погодаева, Р.Кәрібаева, 
А.Төрешева, Г.Сайфулина, Қ.Қараева, 
М.Зайнуллина, Р.Қамысбаева, С.Базарбаев, 
А.Нысанов, Р.Ким секілді сала ардагерлері 
бүгінде көпшілік аузын да «ақ қол ана» 
атанып жүрген бұрынғы акушерлік-
гинекологиялық қыз метті ұйымдастыру 
саласының, қазір құрыл ғанына 80 жыл 
толып отырған облыстық перинаталдық 
орталықтың мамандары. 

Осыдан 80 жыл бұрын, яғни, 1939 жылы 
Қызылорда қаласы орталығында акушерлік-
гинекологиялық бөлімше ретінде өлкелік 
аурухананың ішінен 15 төсектік перзентха-
на болып ашылған. Облыстағы жалғыз пер-
зентханада мыңдаған сәби дүниеге келді. 
Сонымен бірге кадрлар  ұстаханасына, оқу-
әдістемелік орталығына айналды. Заман 
көшінің алдыңғы легінде жүріп, жыл өткен 
сайын жаңалануда.  

Дәуір дүбірінде дамып келе жатқан 
орталық бүгінде 350 төсек-орынға арнал-

ған. Мұнда жылына 11 мыңға жуық ана 
босанады.  Орталықта 700-ден астам қыз-
меткер еңбек етеді. Аймақта дүниеге келе-
тін барлық сәбидің 60 проценті осында 
өмірге келеді.

Заман талабына бейімделген орталықта 
тиімді технологиялардың барлық түрі 
бар. Медициналық-генетикалық орталы-
ғында биохимиялық, перинаталдық, неона-
талдық, УДЗ скрининг жүргізіледі. Шала 
туған нәрестелердегі ретинопатияны 
уақы тылы анықтау үшін ретиналды каме-
рамен офтальмодиагностика жүргізіледі. 
Емдеу шаралары қолданылады. Телеком-
муникациялық, мұрағаттық жүйемен жаб-
дықталған операциялық бөлмеде лапа-
роскопиялық операциялар, гистероскопия 
енгізілген. Перзентхана, қол жуу залы, 
жаңа туған нәрестенің алғашқы реанимаци-
ясы бейнепроекторлермен жабдықталған. 
Шұғыл көмек көрсету және рөлдік ойын-
дарды өткізу үшін қажетті жабдықтар, 
сондай-ақ, экрандар мен проекторлар алын-
ған. Жалпы орталықта заманауи техноло-

гиялар енгізіліп, көрсетіле тін медициналық 
қызметтердің сапасын жақсарту үшін 
ауқымды жұмыс жүргізілуде. Медициналық 
жабдықтармен жарақтандыру – 92,3 про-
центті құрайды. Нәтижесінде перина тал дық 
өлім-жітім көрсеткіштерін төмендетуде оң 
нәтижелерге қол жетті.  

Айталық, экстремальды аз салмақтағы 
(500-1000,0) жаңа туған нәрестелер ара-
сындағы өміршеңдік 27 проценттен 54-60 
процентке дейін жақсарды. Соңғы жылда-
ры неонаталдық өлім-жітім 50-60  процент-
ке төмендеді. 

Ана мен бала денсаулығын жақсарту 
мақсатында көп жыл халықаралық ұйым-
дармен бірлесіп жұмыс жасалды. Осы 
жұмыстың нәтижесінде перзентхана екі 
рет ДДСҰ мен ЮНИСЕФ тарапынан «Бұл 
дәрігерлік мекеме сәбиге тек жақсылық 
тілейтін, ана сүтімен қоректендірудің он 
түрлі принциптерін іс жүзіне асырған ау-
рухана екені мойындалған»  деген үлкен 
мәртебеге ие болды. Денсаулық сақтау 
саласындағы қызметтерді ұсыну үшін 
телекоммуникация мен компьютерлік тех-
нологиялар енгізілді. Былтыр  телемеди-
цина аппараты арқылы Астана, Алматы 
қалаларының жетекші ғылыми институтта-
рымен және аудандармен телемедициналық 
консультациялар өткізілді. Сонымен 
қатар санитарлық авиация желісі арқылы 
кураторлық жұмыс жүргізіліп келеді. 

Жасалған еңбек пен тынымсыз 
ізденістер  ескерусіз қалып жатқан жоқ. 
Республиканың ірі кәсіпорындары ара-
сында статистикалық саралау, салық және 
шаруашылық қызмет нәтижелерін, қаржы-
экономикалық көрсеткіштерді негізге алған 
Тәуелсіз ұлттық бизнес рейтинг нәтижелері 
бойынша перинаталдық орталық жыл са-
йын жоғары санаттан көрінуде. Мәселен, 
мемлекеттік мекемелер арасында «Жылдың 
мемлекеттік кәсіпорны-2014» дәрежесіне 
көтерілсе, «Жылдың көшбасшысы-2017» 
және «Жылдың көшбасшысы-2018» сер-
тификаттары да орталық қызметіне сай 
берілді. 

Былтыр ақпан айында облыстық пери-
на талдық орталық базасында акушерлік, 
неонатологиядағы шұғыл көмек және 
тиімді перинаталдық технологияларды 
үздіксіз оқыту бойынша оқу орталығы 
ашылды. Семинар-тренингтер өт кізу 
үшін дәрігерлер мен орта буын қыз-
меткерлер арасында жаттықтырушылар 
тағайындалды. Мұнда медицина қызмет-
керлері  үздіксіз сабақтар, рөлдік ойындар 
өткізеді. Осы жұмыстардың барлығына 
жетекшілік етіп жүрген орталық бас 
дәрігері Гүлнар Жұмашева екені белгілі. 

– Біз қызметкерлеріміздің білімін арт-
тыруға үлкен көңіл бөлеміз. Көрсеті летін 
медициналық қызметтердің деңгейіне бай-
ланысты дәрігерлер білімін жетілдіруі тиіс, 
оның үстіне бүгінгі күні ешнәрсе орнында 
тұрмайды, технологиялар белсенді дамып 
келеді. Біз уақыттан қалмауымыз керек. 
Дәрігерлер таяу және алыс шетелдерде 
біліктілікті арттыру курстарынан өтеді. 
Соның ішінде Корея, Австралия, Германия, 
Нидерланды, Польша, Латвия, Израиль 
және тағы басқа елдерге тәжірибе алмасу 
мақсатымен оқуға баруда, – дейді ол.  

Иә,  80 жыл бойы әйелдер мен жаңа 
өмір есігін ашқан сәбилерге тек жайлылық 
пен қауіпсіздік қамтамасыз ете отырып, 
адал еңбек еткен алтын қолды мамандар 
қай кезде де құрметке лайық. Осы киелі 
шаңырақта дүниеге келген сәби  қазір 80 
жаста деген сөз. Жарық дүние сыйлар 
орталықтың мерейлі мерекесі осы елдегі 
қаншама азаматқа ортақ деуге болады. 

ОБЛЫСТЫҚ ПЕРИНАТАЛДЫҚ ОРТАЛЫҚҚА – 80 ЖЫЛ

Тіршіліктің алтын арқауы

(ҚР Ұлттық Банктен 2016 жылдың 11 қаңтарында №1.2.36/40 лицензиясы берілген)

МЕРЕЙ

Сыр өңірінде су тапшылығы, 
сапасының нашарлауы, топы-
рақ тың сортаңдануы сынды  ма-
ңызды мәселе жетерлік. Серік-
бай Иманбайұлының ғылым 
жо лындағы ең алғашқы зерттеуі 
де осы тақырыпқа, атап айтсақ, 
өңірдегі егіс алқаптарының су 
және тұз режиміне арналған. 
Жиында Наурызбай Байқадамов 
ұстаздың ғылыми еңбектері мен 
жетістіктеріне тоқталды.

‒ Қорқыт ата атындағы Қы -
зылорда мемлекеттік универ-
си  тетінде ғылымның дамуы 

мен шәкірт тәрбиесіне адал ұс-
таздардың еңбегін на сихаттап, 
кейінгі буынға үл гі ететін 
үлкен дәстүр бар. Серікбай 
Иманбайұлы тек ғылымға ға-
на емес, қоғамның өзекті 
мәселелеріне назар аударып, 
руханиятқа да сүбелі үлес қосып  
жүрген ұстаз, ‒ деді.

Оның ғылымдағы еңбегі 
елеулі. 1990 жылы Қызылорда 
агроөнеркәсіп өндірісі инже-
нерлері институты құрылған 
тұста  білікті маман бес жыл 
кафедра басқарып, он жыл 

факультет деканы қыз метін 
атқарды. Одан кейінгі жыл-
дары ұлағатты ұстаз Мәс кеу 
мемлекеттік табиғатты үй-
лестіру университетінде (бұ-
рынғы МГМИ) «Сырдария 
өзе нінің төменгі ағысында орна-
ласқан суармалы алқап тардың 
экологиялық-мелиоративтік ре-
жимдерін реттеу» тақырыбында 
докторлық диссертациясын қор-
ғап, суармалы алқаптың жағ-
дайын реттеуді ландшафтық 
негізбен байланыстыра оты-
рып, зерттеу жүргізді. Одан өзге 
ғалымның зерттеу жұмыстары 
нәтижесінде жүзден аса ғылыми 
еңбек жарыққа шыққан. Оның 
үшеуі монография болса, бірі 
жоғары оқу орындарының бағ-
дар ламасына негізделген оқу-
лық. 

Парасатты ұстаз ғылым 
жолынан бөлек қоғамдық-сая-
си өмірді де назардан тыс қал-
дырған емес. Оған Серікбай 
Иманбайұлының 2003-2005 
жыл дары облыстық сайлау ко-
миссиясының төрағасы қыз-
метін атқарғаны дәлел. Ғалым-
ның республикалық «Егемен 
Қазақстан» газетінде басылған 
мақалаларының да орны бір 
бөлек. Қоғамның жай-күйі, эко-
номикалық даму бағыттары, 
экология мәселесі турасында ба-
сылым бетіне үн қосып отырған 
тұлғаның заманға бергені, 
қоғам ға қосқан үлесі сүбелі 
екені даусыз.  

Г.ЖҰМАДИН. 

Дәрісханаға ғалым есімі берілді
Қорқыт ата атындағы ҚМУ ғимаратындағы дәрісханаға 

«Құрмет» орденінің иегері, ҚР Білім беру ісінің құрметті 
қызметкері, техника ғылымдарының докторы, профессор 
Серікбай Қошқаровтың есімі берілді. Салтанатты шараға 
облыс әкімінің орынбасары Наурызбай Байқадамов, 
мәслихат хатшысы Қылышбай Бисенов және ғалымдар 
қатысты.

Айнұр БАТТАЛОВА.

Бала – өмірдің базары. «Бір сәби дүниеге келсе, қырық періште жерге 
түседі» деген әдемі нақыл бар халқымызда. Сәбидің жарық дүниеге келуі кез 
келген ата-ана, отбасы үшін үлкен қуаныш. Әйелдің аман-есен босануына 
көмектесіп, нәрестенің жарық дүниеге келуіне атсалысатын аналарды ертеде 
«Ақ қол ана» немесе «Алтын қолды ана» деп атап, оларға құрметпен қараған.  

Ол еңбек жолын ауданнан 
шал  ғай орналасқан Қуаң дария 
ауылындағы мектеп те мұ ға-
лімдіктен баста ған. Кейін Қор-
қыт ата атын дағы мем лекеттік 
универ ситетте оқы тушы бол-
ды. Қазір Абай атын дағы Қазақ 
ұлттық педа го  гикалық универ-
ситетіндегі «Қазақ әдебиеті» 
кафедрасында доцент. «Қазақ 
әдебиеті және журналистика» 
кафедрасының меңгерушісі 
қызметін атқарып келеді.

Кездесуде «Жас ұлан» 
ұйымының мүшелері профес-
сорға арнап өлең оқыды. Со-
дан соң Темірхан Тебеге-
нов атындағы қазақ тілі мен 
әдебиеті кабинеті танысты-
рылды. Кабинетте білім беру 
және әдебиеттану ғы  лыми са-
лаларында ұзақ жылдар бойы 
еңбек етіп келе жатқан, ұстаз-
ғалымның өмірі мен шы ғар -
машылығы туралы деректер 
қоры жинақталуда. Мұнан соң 
жиын Ақжар ауылдық клубын-
да «Ғибратқа толы ғұмыр: қа-

жыр лы ғалым, көрнекті қалам 
қай рат кері» атты ғылыми-тә-
жіри   белік конференцияға ұлас-
ты. 

Шараны жүргізген аудан 
әкімінің орынбасары Жарқын 
Омаров ғалымның өмірдерегіне 
тоқталып өтіп, аудан әкімінің 
атынан құттықтады. Конфе-

ренцияда ҚР еңбек сіңірген 
қайраткері, белгілі журналист 
Ержан Уәйіс «Тынымсыз еңбек 
– рухани ізденістер нәтижесі» 
тақырыбында баяндама жасады. 
Жиында сөз алған замандастары 

мен шәкірттері ұстаздың еңбек 
жолынан сыр шертті.

Кездесуде Т.Тебегеновке 
«Құрмет» грамотасы табыс 
етілді. Шара соңында ұстаз-
ғалымның 12 томдық шығар-
малар жинағының тұсауы 
кесіліп, мектеп кітапханасына 
тарту етілді.

12 томдықтың тұсаукесері

– Қай жыл екені есімде жоқ. 
№5 бактың астындағы труба 
тесілгені туралы хабар келді. 
Дереу іске кірістік. Ойлануға 
уақыт та жоқ еді. Бактың асты-
на кіру дегеніңіз – өте қиын. 
Бойында 300 градус ыстық 
бар құбырдың тесігін жамап 
көріңіз. Қара терге малшынып, 
әлгі тесікті уақытша бітедік. Ал 
мұнан соң мамандар дәнекерлеу 
құралымен жұмыс істеп, апат-
ты жояды. Қазір құбырлар да, 
техникалық құрылғылар да 
жаңартылған. Сонда да жаман 
айтпай, жақсы жоқ. Белгілі бір 
уақытта тексеріп, арнайы жур-
нал толтырып тұрамыз, – дейді 
Б.Сариев.

Ол коммуналдық салада 
1990 жылдардан бері жұмыс 
істейді. Мереке демей, той де-
мей өз ісіңе ықтият болу керек. 
Бұл – тоқтамайтын процесс. 
Сондықтан кейде демалыс 
күндері де тыным таппайды. 
Әкесі өмір бойы құс фабрика-
сында слесарь болған. Өзі де 
сол жолмен келеді. Ал ұлы – 
электрик. Түптеп келгенде бәрі 
энергетика саласында.

Еңбек адамын құрметтеудің 

жолға қойылғанын Батырбек 
Сариев ерекше атап өтті. Бо-
йында темір-терсекке қызы-
ғушылығы бала кезден бар ол 
бос уақытында көлік жөндейді. 
Қанша көлік мінсе де, осы кез-
ге дейін бірде біреуін жөндеуге 
маман іздеген емес.

– Көлік жөндеу – хоббиі. 
Жұмыстағы үлгілі қыз мет-
кер лердің бірі. Әрбір ісін тия-
нақты әрі ұқыпты істейді. Біз 
осы кісіден үлгі аламыз. Ісіне 
мығым адамның өз ортасында 
абыройлы болатыны анық қой. 
Бәкең сондай азамат, – дейді 
орталықтың турбина қыз-
метінің басшысы Әсет Әлиев.

Сұңғат Мұхамеджанов ши-
рек ғасырдан бері осы меке-
меде жұмыс істейді. Бүгінде 
бу қазанының ауысым бас-
шысы. Өз ісінің маманы. 1994 
жылы слесарьдан бастап осы 
аралықтағы барлық қызмет са-
тысынан өткен.

– Бұл – тоқтамайтын 
жұмыс. Демалып қалсақ, стан-
ция да тоқтайды. Сол себепті 
мерекенің бізге қатысы жоқ. 
Төрт ауысым тұрақты жұмыс 
істейді. Халықты тоңдырмау 

керек. Басты міндет – осы. Со-
сын ақау шыға қалса, дереу оны 
тауып, қосалқы аппаратты іске 
қосамыз. Ал мамандар қалыпқа 
келтірерде ондағы температу-
раны түсіріп, жұмысқа жағдай 
жасаймыз, – дейді Сұңғат 
Ибрагимұлы.

Жылу орталығы көмірмен 
жұмыс істегенде де, одан 
бұрын да еңбек еткен. Қазір 
техника өрістеген соң жұмыс 
жеңілдегенін айтады.

– Қазір қолданыста – 
көгілдір отын. Бұрын 24 адам 
жұмыс істейтін еді, бүгінде 

небәрі төрт адам сол қызметті 
атқарып отыр. Еңбек адамы 
деп жатамыз ғой, сол еңбек 
адамына жасалған жағдайдың 
бір бөлігі. Бұрын бу қазанының 
жағдайын аралап жүріп 
көретінбіз, қазір компьютер 

арқылы бақылаймыз. Барлығы 
тетік арқылы басқарылады, – 
дейді С.Мұхамеджанов.

Оның әкесі Ибрагим – 
жазушы, ал әкесінің ағасы 
атақты драматург Қалтай 
Мұхамеджановты білмейтін 
жан кемде-кем. Бірақ қалам 
ұстаған жандардың ортасы-
нан шығып, энергетика са-
ласын таңдағанына Сұңғат 
еш өкінбейді. Қаламға 
жақындығым болмады деп 
күледі әңгіме арасында.

– Қай жұмысты істесең 
де, бастысы – нәтиже. Мына 

әлемде өзіңнің керек екеніңді 
сезіну де – бақыт. Солай емес 
пе?! Халықты жылумен, электр 
энергиясымен қамтамасыз ету-
де тамшыдай болса да, үлесім 
бар. Мен сол үшін қуанамын, – 
дейді кейіпкеріміз.

Жылу мен жарық таратқан
Жасыратыны жоқ, үйде жылу болмай қалса, тиісті 

орындарға сан мәрте шағым жасап, шыдамсызданып 
кетеміз. Бәрі бірден бола қалу керек. Алайда сол үшін 
еңбек майданында қанша маманның қалай жұмыс істеп 
жатқанын біле бермейміз. Мәселен, «Қызылордажылу- 
электр орталығының» VІ разрядты слесарі Батырбек 
Сариев сегіз жылдан бері халықты жылумен, электр 
қуатымен қамтамасыз етуге үлес қосып келеді.
Дәулет ҚЫРДАН.

Филология ғылымдарының докторы, профессор 
Темірхан Тебегенов әдебиет мәселелерімен қоса сан қырлы 
тақырыпқа қалам тербеп жүрген ғалым. Ол мерейтойы 
қарсаңында алтын бесік ауылына келіп, өзі оқып, ұстаздық 
еткен білім ошағында оқушылармен кездесті.

Ауылдарды он күн
дей араладық, ардагер
лермен сұхбаттастық, 
ауылдар тарихынан сыр 
тарттық, суретке тү
сірдік. Жол бойы әң
гіме, әркім әр тараптан 
сөз қозғайды. Сонда 
біле түскенім – Өрекең 
аудан, облыс та біраз 
қадауқадау қызметтерді 
атқарыпты. Мамандығы 
– музыкант, жан қалауы – 
сазгерлік, ақындыққа да 
бейімі бар. Өз әндеріне 
өлеңді өзі шығара береді 
екен. Елге танылған 
ұйым дастырушылық, 
қайрат керлік қарымы да 
же терлік. Бұл қарымы 
– ата тегіне тартқан қабі
леті.

Өркен Әзімханұлы
ның дүниеге келген 
ша ғы атасы Бәкірдің 
«Ащы құдық» колхо
зын бас қарып тұрған 
кезі, 1949 жыл. Сол ауыл қазір 
Бала би атында. Өркен Қызылорда 
мемлекеттік педагогика институ
ты филология факультетінің «Ән 
және музыка» бөлімін бітіріп, еңбек 
жолын білім беру саласында әкесі 
Әзімхан сияқты ұстаздықтан ба
стайды.

Одан әрі ішкі істер органында 
Шиелі және Жаңақорған ауданда
рында ішкі істер бөлімі бастығының 
орынбасары болып біраз жыл 
абыройлы қызмет атқарады, под
полковник шеніне жетеді. Осы 
ретте Ташкент облыстық мили
циясын басқарған Әбу, Шиелі 
милициясының алғашқы бастығы 
болған Әли аталарын қалай еске 
алмайсыз. Өз басын мұнтаздай 
таптаза ұстайтын Өрекең (әкесі 
Әзімханның өнегесі, Өркеннің 
әсіресе шаңдақты, баптақты кездің 
өзінде ештеңе жұқтырмай жалты
рап тұратын аяқ киім киісі қандай! 
Басшы ретінде ішкі істер органдары 
қызметкерлерінің жан тазалығына, 
рухани болмысына баса мән береді. 
Адамның сырты да, іші де сұлу болу 
керек деген ұстанымды сіңіре білді 
қызметтестеріне Өрекең! Осы рет
те мұндай қасаң жерлерде тек сол 
саланың арнаулы оқу орындарын 
бітірген кәсіби мамандар ғана емес, 
гуманитар білімі бар азаматтардың 
да қатар қызмет атқаруы ондай 
орындардың ізгіленуіне көп септігін 
тигізерін өмір көрсетіп келеді.

Өрекең Шиелі аудандық ішкі 
істер бөлімінде сазгер ретінде 
«Жалын» ұлт аспаптар ансамблін 
ұйымдастырды. Осы өнерпаздық 
отыз жылдан астам уақыттан бері 
құрам ауысса да, тарап кетпей, әлі 
өнерін жалғастырып келе жатқаны 
қандай ғанибет! Өрекең бүгін де 
ізбасар жас әріптестері ортасында, 
ансамбльден қол үзген емес. Асқан 
деген ұлы қаржы полициясының 
подполковнигі, бүгінде оның өзі 
зейнеткер, ал Дарын деген кіші 
ұлы полиция  капитаны, Әбу, Әли 
аталарынан келе жатқан құқық 
қорғау дәстүрін осылай одан әрі 
жалғастыруда. Ал ортаншы ұлы Жа
лын (оның есімі өзі құрған «Жалын» 
ансамблі де, ұлым да өміршең бол
сын деп қойылған екен) Шиелінің 
№6 кен басқармасында өндіріс ма
маны.  

Үлкен қызы Аруна облыстық 
мәдениет басқармасында бөлім 
басшысы, Эльвира мен Әлиясы 
жоғары білімді педагогтар, егіз 
қыздары Гүлнара мен Динара ин
форматика мамандығын меңгеріп, 
еңбек етуде. Қызметтес болған 
әріптестеріне ғана емес, жалпы ел 
арасында қадірлі де жаны сергек 
Өрекең қоғам өміріне белсене ара
ласып келеді, талай жылдан бері 
аудандық полиция ардагерлері 
ұйымының төрағасы, аудандық 
ардагерлер кеңесі төрағасының 
орынбасары (бұл орайда әкесі 
Әзекеңнің аудандық ардагерлер 
ұйымына басшылық еткенін де еске 
алайық), қашанда байсалды, айтар 
сөзі салмақты, ұстамы берік іргелі 
азаматтық болмыс оның рухани 
келбеті.

Өрекең Еліміз Тәуелсіздік алған 
алғашқы қиыншылық жылдары аб
дырап қалған жұртты тығырықтан 
алып шығар кезде де қайраткерлігін 
көрсетті, ауыртпалыққа иығын тос
ты. Милиция жұмысын қоя тұрып, 
өзінің туған ауылы Қазақстанның 30 

жылдығы атындағы совхоз (кеңестік 
шаруашылық) тізгінін қолға алды. 
Ол бір кезде атасы Бәкір басқарған 
«Ащықұдық» колхозының орнын
дағы шаруашылық әрі өзінің туған 
ауылытын. Осылай Шиелі тари
хында атасы, баласы, немересі 
шаруашылық басқарған әулет пайда 
болып еді. Ал олардың әрқайсысы 
– Бәкір, Әзімхан және Өркен уақыт 
талабы алғы қатарға шығарғанда 
сол талапқа лайық өз заманының 
тұлғаларына айнала алды. Кемел
дікті керек етер ел басқару ісін 
Өркен осылай жалғастырып әкетті.
Атадан ұл туса игі, ата жолын қуса 
игі деген осы! Иә, Бәкірдің үш ұлы 
Әзімхан, Құрманбек, Өркен Шиелі 
ауданының құрметті азаматтары!

Жаңа заманда Өркен шаруа
шылық басқарудан көтеріліп, 
Шиелі ауданы әкімінің орынбаса
ры болып қызмет етті. Осы тұста 
да атасы Әбудің, әкесі Әзімханның 
аудан басқарған қарымқабілеті 
Өркеннің бойынан көрінді. Бұл 
еліміз социалистік жос парлы эко
номикадан бұрын тыжырына жа
мандалатын капиталистік нарықтық 
қатынастарға көшіп жатқан аса 
алмағайып өтпелі кезең еді. Басшы
лар елді ұйымдастыра, ерте білді. 
Халық соған төзді, бейімделді.

Бұл, сондайақ, коммунистік 
идеологиядан теріс айналған, 
оның орнына елге қандай құнды
лық тарды, ұстанымдарды ұсыну 
керек деп ізденіс жүріп жатқан 
да шақ. Бұрынғы нанымұғымдар 
түбегейлі өзгеріп, жаңа мемлекет
те ұлттық мүдделерге сай жаңа 
талаптар қойылған кезде сол та
лаптар үдесінен шыға білу, іс 
басындағы азаматтың іскерлік 
қабілеті, пайымпарасаты нағыз 
көрінетін тұс еді. Әкімнің орын
басары Өркен Исмаилдың міндеті 
– ауданның әлеуметтікмәдени да
муы мәселелерін жолға қою, орын
далуын қадағалау, халықты, әсіресе 
жас ұрпақты рухани тоқырауға 
ұрындырмай алып шығу. Бұл – 
көзге көріне бермейтін аса шетін 
міндет еді. 

Сол тұста 2000 жылы 
мыңжылдықтар мен ғасырлар 
тоғысында облыс әкімдігі өңірдің 
әр ауданынан шыққан күллі қазаққа, 
елге әйгілі бірбір тұлға «Облыстың 
ХХ ғасыр адамын» анықтауды 
ұйғарады. Талқылау барысында 
Сыр елінде Арал ауданынан – ақын 
Нұртуған Кенжеғұлұлы, Қазалыдан 
– қайраткер Ғани Мұратбаев, 
Қармақшыдан – ақын Тұрмағамбет 
Ізтілеуов, Жалағаштан – қайраткер 
Темірбек Жүргенов, Сырдария
дан – ақын Асқар Тоқмағанбетов, 
Жаңақорғаннан – ақын Манап 
Көкенов «ХХ ғасыр адамы» деп 
ұйғарылды. 

Сол жолы Шиелі ауданынан 
әр саладан бес бірдей ірі тұлға – 
қайраткер Мұстафа Шоқай, әнші
жыршыақын Нартай Бекежа
нов, диқан Ыбырай Жақаев, ақын 
Әбділда Тәжібаев және ғалым
қайраткер Шахмардан Есенов «ХХ 
ғасыр адамы» аталды. Бір аудан
нан осы бес кісі қалай ғасыр адамы 
атанды?  

Өркен Исмаил былай деп 
еске алады. «ХХ ғасырдан ХХІ 
ғасырға ауысар тұста халықтың 
да, өзіміздің де көңіліміз толқып 
жүрген кезді. Мен Шиелі ауда
ны әкімінің әлеуметтік салалар 
бойынша, бұрынғыша айтсақ, 

идеология жөніндегі орынбасары 
қызметінде едім. Әшімхан Оспанов 
аудандық мәдениет бөлімінің бас
шысы болатын. Үнемі шаруа жа
йын сөйлесіп, ақылдасып жүреміз. 
Шиеліден шыққан ардақты азамат
тардан Мұстафа Шоқайдың, Нартай 
Бекежановтың, Ыбырай Жақаевтың, 
Әбділда Тәжібаевтың, Шахмардан 
Есеновтің үлкен портрет суреттерін 
салдырып, Шиеліге кіреберіс қасқа 

жол бойына үлгіөнеге 
етіп іліп қойсақ деген ой 
келді бірде. Бұрын кеңес 
заманында В.Лениннен 
бастап үлкен портреттері 
барлық жерде жаппай ілі
нетін Коммунистік партия 
мен Кеңес өкіметі қай рат
керлерінің орнын өз халқы
мыздың мақтанышы, аяу
лы азаматтардың алуы 
осылай басталып еді. Төл 
тарихымызбен, өз шам
шырақтарымызбен мақтану, 
оларды насихаттау, үлгі тұту 
жаппай жолға қойылды. 
Оларды облысқа ұсынған 
кезде атақ, даңқы бірінен
бірі асқан, Шиеліден шыққан 
шынарлардың бесеуі де 
еш талассыз «ХХ ғасыр 
адамы» атанды. Шиеліден 
ұсынылғандар көп болып 
кетті деп те ешкім айтпады».

Бұл – Өркен атқарған 
игілікті істердің бір мыса
лы. Мен істедім демейді, 

бәріміз ақылдасып, кеңесіп 
шештік, бірлесіп атқардық дейді.
Қазір Шиеліде мерейлі жас қа жет
кен қадірлі ардагерлер суреттерін 
көрнекі етіп іліп қою, қошеметтеу 
дәстүрге айналған. Аудандық арда
герлер кеңесі төрағасының орынба
сары, мәдениет бөлімі басшысының 
кеңес шісі ретінде мұндай шаралар
дың бел ортасында тағы да Өркен 
жүреді.

Қолына қалам алып, мәнді ой
ларын келісті баяндай біле тін 
қаламгерлік қабілет оны журна
листік қызметке де алып келді. 
Шиелі аудандық «Өскен өңір» 
газетінің, «ШиеліШұғыла» газе
тінің бас редакторы болып, қалам
герлікпен де танылды. Ел өміріндегі 
елеулі оқиғалар, шешімін күткен 
мәселелер туралы ой толғап, пікір 
тастап жазған мақалалары газеттер
ге әлі күнге ұдайы шығып тұрады. 

Былтыр Шиелі ауданының 
құрылғанына 90 жыл толды. Сол 
тұста аудан тарихына арналған 
«Шиелі шежіресі» кітабы авторла
рының бірі Өрекең болды. Тағы 
да жаздың аптабында қажымай
талмай ауданды араладық, Сыр бо
йын шарладық, Қаратау қойнауын 
кездік. Қай ауылға барсақ та Өрекең 
сыйлы, үлкенге де, кішіге де қадірлі, 
танымал. 

Ол осы 90 жыл ішінде аудан
ды басқарған азаматтар туралы 
«Біріншілер» деген деректі мақала 
жазды. Бұл бұған дейін жазылмаған 
тың тақырып еді. «Елтұтқа» деген 
атаумен «Шиелі шежіресі» тарихи
танымдық анықтамалық жинақ 
кітапқа енген мақала ауданның 
жылнамасы іспетті. Осы кітапқа 
Өркен Исмаилдың әні мен өлеңін 
өзі шығарған «Шиелім» және өлеңін 
ақын Сәрсенбек Бекмұратұлы 
жазған «Ұлы дала ұланымын» әні 
де кірді. 

Шиелі – талай ақын мен 
сазгердің шабытын шалқытып, ән 
мен жырдың арқауына айналған 
киелі өңір. Туған жер туралы елудің 
үстінде ән бар, ал өлеңдер қаншама?! 
Елімізде осыншама мол әнжырға 
бөленген бірденбір аудан, сірә, 
Шиелі болар. Сол шығармалардың 
бірі – шиеліліктер әрдайым айтып 
жүрген аяулы ән, жағымды әуен 
Өркен Исмаилдың «Шиелім» әні. 
Туған ел мен жерге деген аялы ма
хаббат, сырлы сезім тыңдаушыны 
баурап ала жөнелгенде, ырғағы 
жеңіл тартымды әнге қосылып ке
тер едіңіз.  

Әншісазгер Өркен 30дан аса 
өлеңән шығарыпты. Солардың 
ішінде осы «Шиелім», «Жады
ра», «Сыр ұланы», «Әйелдің 
жасын сұрама», «Қыздар», 
«Нау рызай», «Өшпес ерлік», 
«Милиционер көз ілмес», «Поли
ция маршы», басқа да өлеңәндері 
радиотелеарналарда әрдайым бе
ріліп, сахналарда, көпшілікте  ай ты
лып жүр. Қазақстанның мәдениет 
қайраткері Өркен бірде сырнайды 
қолына алып әнге басса, енді бірде 
полицейлердің «Жалын» ансамблінің 
сапында сахнада шырқап тұрғаны. 
Осындай сан қырлы азаматтың 
мерейлі жасында ізгі тілек арнап, 
пейіл білдіру сыйластық жолы.

Ақайдар ЫСЫМҰЛЫ,
Шиелі ауданының Құрметті 

азаматы.
НұрСұлтан қаласы. 

Сан қырлы 
азаматтың асуы

Өрекеңмен жақын араласуымыз 2011 жылдан басталыпты. 
Елге «Менің Отаным – Қазақстан» сериясымен Шиелі ауданының 
тарихына арналған тарихи-танымдық энциклопедия «Шиелі» 
кітабын жазуға Астанадан келгенмін. Сол кездегі аудан әкімі 
Нұрлыбек Нәлібаев елді аралауға серік етіп қосқан азаматтардың 
ішінде Өркен Исмаил да болды. Өрекең «Өскен өңір» газетінің 
редакторы екен. Осыдан елу жыл бұрын 1969 жылы журналистік 
еңбек жолым басталған, мені баптап ұшырған ыстық ұям – 
биыл шыға бастағанына 80 жыл толған «Өскен өңір» газетінің 
редакция сы еді.

Қазіргі қазақ поэзиясы классикалық 
әдеби үдеріс аясындағы дәстүр мен 
жа ңа шылдық сабақтастығын дамы
та жалғастыруда. Талантты ақын дар 
оқырмандардың жан ділі әлемін бау
раған лирикалық және эпикалық шы
ғармаларымен ойшыл дық, сыршыл
дық ты, ұлттық және жалпы адамзаттық 
гуманизм көзқарастарын, көркемдік
эстетикалық дүниетаным ұлағатын 
– ұрпақтарға ұғындыру қызметін ат
қарып отыр. Бұл орайда Сәрсенбек Бек
мұратұлының поэзиясы да оқырмандар 
ықыласын иеленген сипатымен ерек
шеленеді.

Алғашқы өлеңдері «Жалын» баспа
сынан жарық көрген. Жас ақындардың 
топтама жинақтарында жариялан
ды. «Жан жұпары» тұңғыш жыр жи
нағы, одан кейін «Мұхаммедтің мөрі», 
«Мизамшуақ» кітаптарындағы шы
ғар малары оның қазіргі қазақ поэзия
сындағы өзіндік ақындық тұғыр
на масын танытқандығын айтамыз. 
Де ректі повестері, прозалық туынды
лары топтастырылған «Ел перзенттері» 
атты екі кітабы да оның қарымды қа
лам герлік әлеуетін оқырмандарға та
нытты.

Сәрсенбек Бекмұратұлы поэзиясын
дағы ұлттықотаншылдық рухты са
рындар жетекші сипатымен байқа
лады. Азаматтықотаншылдық рухты 
Ұлы Дала иесі қазақ халқының асыл 
дәстүрлерін, атабабалардың қаһарман
дықжауынгерлік ұлағатын, туған жерді 
атамекенді, ата мен әжені, әке мен 
ананы, т.б. ардақтаған саналы ақыл
ой иелерінің жан ділі тебіреністері 
жырланған.

Өлеңдердегі лирикалық қаһарман
ның көркемдік ойлау дүниетанымы 
аясында қазақтың халықтықұлттық 
қа сиетті ұстанымдарының, киелі дәс
түрлерінің ұрпаққа жалғасқан ұла
ғатының, отаншылдықазаматтық рух 
қуатын танытатын поэтикалық бейнелі 
өрілімді өрнектерімен жырланған. 
Ақын өлеңдеріндегі көркем мағыналы, 
бейнелі өрнектерден қазақтың ұлттық 
көркемдікэстетикалық дүниетанымы 
романтикалықреалистік сарынды си
патымен оқырман көңілін баурайды. 
Ақын өлеңдерінің көркемдік арқауы 
– қазақ елі. Отаншылдықазаматтық 
мақтанышпен тебіренген лирикалық 
қаһарманның жан сыры – миллиондаған 
қазақ ұрпағының жүрек сөзіндей әсерге 
бөлейді.

Философиялық сарындағы өлең
дерінде лирикалық кейіпкер толғаныс
тары мен тіршілік қозғалысының үз
діксіздігі, жақсылық пен жамандық 
қақтығысы, фәни мен бақи дүние 
заңдылықтары өміртанутіршіліктану 
көзқарастарымен салыстырыла бей
неленген. Ақынның төрттағандары да 

ойлысырлы поэтикалық мағыналы си
патымен адамдарға ортақ дүниетаным 
тұжырымдарын танытады. Адамзат 
ұрпағының ғарыштықғаламдық ке ңіс
тіктегі адамгершілікимандылық ұс
танымымен сұлу өмір сүру мұратын 
ұғындыратын ойлы шумақтар ата
бабалық қасиетті дәстүр жолының 
ұлағатын сезіндіреді. 

Табиғат лирикасын құрайтын өлең
дерінде  жыл мезгілдерінің адамның 
жан ділін әлдилейтін, әсерге бөлейтін 
құбылыстарын пейзаждық суреттеу
лермен жырлаған. Осы құбылыстардан 
эстетикалық қуат алып, қалыптасатын 
қазақ ұрпағына ортақ отаншылдық 
сезім болмысы ақынның туған жер
ге арналған азаматтық лирикасына да 
поэтикалық арқау болғанын оқимыз. 
Мысалы, «Ұлылық дәнін сепкен жерде 
өстім» өлеңіндегі лирикалық кейіпкер 
тебіренісінен табиғатпен сырласқан, 
қуаттанған Ұлы дала ұрпағына ортақ 
романтикалық өршіл ой биіктігін 
аңғарамыз:

Жинап алған сияқты кіл таң шығын,
Бұлағыңдай мөлдір әрі бал шырын.
Әр тамшысын, 

бойымдағы қанымның,
Сенен алғам, о, туған жер, 

бар шыным!

Сенің атың – менің алғаш ұққаным,
Сенің ауаң – менің алғаш жұтқаным.
Сенің мақпал топырағың құшқаным,
Сен ұлысың, о, туған жер, құштарым!
Табиғаттың пейзаждық суреттері 

– Ұлы дала ұрпағының тіршілік қоз
ғалысындағы барлық ісәрекет терінің 
жүзеге асуына рухани күшжігер, 
қуатын беретін эстетикалықтанымдық 
ықпал қайнары. Әсіресе, көркемөнер 
туындыларын жасаушы тұлғалардың 
туған жер келбетінен алған көркемдік 
таным аясында шабыттанатыны мә
лім. Сәрсенбектің туған жерге арнал
ған толғаныстарындағы көркем кес телі 
өрілімдерден табиғаттан шығар ма
шы лық шабыт қуатын алатын өнер 
иелеріне ортақ психологиялық хал
ахуал айқын байқалады. 

Махаббат лирикасын құрайтын 
өлең дері классикалық дәстүрді өзіндік 
өрнектерімен жалғас тыр ған сипатымен 
ерекшеленеді.

Әлемдік поэзияда ғасырлар бойы 
жыр ланып келе жатқан махаббат ли
рикасының арқауындағы ғашық
тық сезім сарындары Сәрсен бек тің 
өлеңдерінің поэтикалықпсихология
лық болмысын танытады. Адамзат та
рихындағы ғасырлар бойы жалғасып 
келе жатқан қыз бен жігіттің алғашқы 
ұнату сезімдерінің есейген кездеріндегі 
мәңгілік сағынышпен өмір сүретіні, 
сүйген жармен өтіп келе жатқан 

бақытты ғұмыр әсері, т.б. – бәрі де 
өмір философиясы заңдылықтарымен 
жырланған. Сұлу сезім әсеріне бөленген 
ғашықтарға ортақ психологиялық хал
ахуал оқырманның да үндес тағдырлы 
жағдайындай әсерімен баурайды. 

Ақын тарихи тұлғаларға арналған 
арнаутолғауларында жанқиярлық ең
бек терімен мәңгілік құрмет тұғырын 
иеленген өнегелі адамдардың көркем 
бейнесін даралай жырлаған. 

Сәрсенбек – мұңшыл, сыншыл 
ақын. Оның азаматтықсыншылдық 
са рындағы өлеңдерінде тұрмыстық
әлеу меттік ортадағы зардапты 
құбылыстар әшкереленеайыптала 
жырланған. Лироэпикалық сарын
ды балладалары – әлем поэзиясын
да қа лыптасқан классикалық жанрды 
өзіндік өрнектерімен жырлаған елеу
лі туындылар. Ақын балладаларын
да тіршілік иелерінің бәріне де ортақ 
адамгершілікимандылық асыл 
қасиеттер мен қатыгездікқатал дық 
қай шы лықтары лирикалық сыршыл
дық пен эпикалық толғаныстар тұтас
тығы мен өрнектелген. Ақынның 
өлең дерінде де, балладаларында да Жа
ратушы Алланың құдіретін, Мұхаммед 
пай ғам барымыздың, сахабалардың, 
әу лиелердің, ғұламалардың діниис
ламдық ұстанымдары мен адамзатқа 
тә лім герліктәрбиелік ұлағаты түсін
дірілген.

Поэмалары да өмір шындығын бей
нелеу, суреттеу, баяндау тұтас ты ғы 
заң  дылығына сай жырлауы мен ерек
шеленеді. Эпикалық туын ды лардағы 
өзекті мәселелердің жыр ла нуы да 
адамгершілік пен зұлымдық жағаласқан 
тіршілік қайшы лық тарын жаңа буын 
ұрпақтың түсінуі не арналған.

Ол – қазіргі қазақ әдебиеті даму 
үдерісіне поэзиялық және деректі 
прозалық шығармалармен лайықты 
үлес қосып келе жатқан ақын, қарымды 
қаламгер. Шығармаларында халық ті
ліндегі мағыналы сөздерді, сөз тір
кестерін поэтикалық үйлесіммен, ой
шылдықсуреткерлікпен қолданған 
Сәр сенбектің ақындық, жазушылық 
бол мысынан сөз өнерінің киесін 
ұлық таған даналықты танимыз. Ол 
барлық шығармаларында да тіршілік 
қозғалысындағы жақсылық атаулының 
ұлағатын көркемдікэстетикалық, ой
шыл, сыршыл таныммен бейнелеп, 
ұлттық және жалпы адамзаттық гума
низм биіктігін сөз өнері арқылы таныту
мен келеді. Еңбек жолы белестеріндегі 
көркем туындыларымен баураған за
мандасымыз, құрдасымыз Сәрсенбек 
Бекмұратұлы – біздің мақтанышымыз. 

Темірхан ТЕБЕГЕНОВ,
филология ғылымдарының 

докторы, профессор.

Тәуелсіздікті, жаңа заман адамын, қоршаған ортаның 
тазалығын, тілді, ділді, дінді, ата салт-дәстүрімізді және Отан-
ды сүюді өз туындыларына арқау етіп, үлкен шабытпен жыр-
лап жүрген ұлтжанды ақындардың бірі де бірегейі – Сәрсенбек 
Бекмұратұлы. Ол сан қырлы талант иесі журналист, ақын, паро-
дист, әдебиет зерттеушісі, жұлдызшы, әдебиет сыншысы, этно-
граф. Сол көп қырының бірі – поэзиясына тоқталмақпын.

Ұлылық 
дәнін сепкен 
жерде өскен

Жақында Тереңөзек кенті 
орталығында ерекше турнир 
өтті. Оны ұйымдастырған – кент 
ардагерлері кеңесі мен биыл  
70 жасқа толған спортшы 
Бақтыбай Мәтібаев.

Саламатты өмірді ұстанатын 
Б.Тұрсынбайұлы 40 жыл ауданның 
денсаулық саласында фельдшер болып 
жемісті еңбек етті. Қыстың дүлей бора
нында, жаздың аптап ыстығында аудан 
орталығынан шалғай орналасқан мал
шылар мен шопандардың қыстағына 
сапар шегіп, қызмет жасады. Бәкең 
ешуақытта көлік мінген емес. Күніне 
910 шақырым жер жүріп, жұмыс орны
на жаяу баратын. Мінезі де мәрт. Уәде 
берсе, екі етпей орындайды.

Сүйікті жары Ақкүл – орта буын 
медицина қызметкері. Ол кісі де осы 
салада қырық жылдан астам қызмет 
атқарған. Ерлізайыпты екі ұл, екі қыз 
тәрбиелеп өсіріп, олардан балдай тәтті 
он шақты немере сүйіп отыр.

– Бәкең – үлгі тұтатын ағамыз. Ба
рынша әділ, көппен ортақ тіл тапқыш, 
қалжыңды да сүйеді. Мерейлі 70 жасқа 
абыроймен жетіп отыр. Бұл оның 
ақжарқын, ақкөңілділігінің, қайсар
ығының, турашылдығының жемісі ғой 
деп ойлаймын, – дейді інісі Балтабай.

Бәкең 70 жылдық мерей жасын мей
рамханада емес, аудандық «Достық» 
үйінің ардагерлер бөлмесінде атап өтті. 
Осы орайда ардагер спортшының шах
маттан аудан чемпионы, бильярдтан 

аудандық турнирдің екінші орын иегері 
екендігін айта кеткен жөн. 

Ардагердің отбасы және ағайын
туыстары жүлде белгілеп, кентте ар
дагерлер арасында бильярдтан турнир 
өткізді. Ақсүйектер ойыны аталатын 
доданы құттықтау сөзбен ашқан кент 
ардагерлер кеңесінің төрағасы Мұса 
Келдібаев бұл әдеттегіден ерекше 
турнир екендігін, өзгелерге үрдісті 
үлгі болатынын, оған ардагерлердің 
белсенділікпен қатысып жатқандығын 
атап өтті.

Жарыстың бас төрешісі Мектеп
хан Елеусінов біріншіліктің ережесін 
таныстырғаннан кейін 16 ардагер 
спортшы жеребе бойынша жарыс жо
лына шықты. Тоқсан жастың төріндегі 

Рахымжан Бәйменов бастаған бильярд
шылар, атап айтатын болсақ, сексеннің 
сеңгірінен асқан Сергей Тоқсанбаев, 
Марат Сақтапов, Төлеу Сүлейменов, 
олардың ізін басып жүрген Абы
лай Әшірбеков, Үсейін Сүлейменов, 
Әнуар Қарсақбаев, Мырзалы Орынба
ев, Бақытжан Әбілпаттаев, Амантай 
Есмағанбетов, Рахымберді Раймов және 
басқа да ардагерлер ойынды қыздырды. 
Сайыс қорытындысында бірінші орын
ды Әнуар Қарсақбаев жеңіп алды. 
Екінші орынды Төлеу Сүлейменов 
иеленсе, үшінші тұғырға Абылай 
Әшірбеков көтерілді. Жеңімпаздарға 
ақшалай сыйлық берілді.

Шаһарбек НҰРСЕЙІТОВ.

Бильярд тақтасындағы тартыс

Жалпы, бұл жемісті жақсы 
көрмейтін адам жоқтың қасы 
шығар. Оның сан алуан түрі бір-
біріне өте ұқсас болғанымен, 
дәмі бөлек. Адамдардың тамаққа 
қолданатын жемістерінің 4/5 
бөлігін алма құрайды екен. Шы-
рынынан шарап, сусын дайында-
лады, жемісін емдік  дәрі ретінде 
де, адам организмін ауыр металл 
заттардан тазалауға, қан бұзылу 
және жүрек ауруларын емдеуге 
қолданады. Сондай-ақ, ол тамақ, 
кондитер және иіс су өнеркәсібінде 
қолданылады.  Күнделікті тағамға, 
салаттарға қосып пайдаланады. 
Денсаулыққа пайдасы мол. Оны 
ежелден ем-дәмдік тағам ретінде 
және ас қорытуы бұзылуын 
реттейтін амал ретінде қолданған. 
Дәрумен жетіспегенде, безгекке 
қарсы да жеген. Тәнге күш беріп, 
ағзаның әртүрлі аурулармен 
күресуіне көмектеседі. Сырқатқа 
шалдыққандарға да, сау адамдарға 
да пайдалы. 

Жасылының құрамында 
қант мөлшері аз, сол үшін қант 
диабетімен ауыратын науқастарға 
алманың осы түрін ұсынады. 
Ал қызыл түрінен алшақ болған 
дұрыс дейді. Оған қоса, жасыл 
алма майлы асты тез қорытады. 
Қызыл алманың құрамындағы ка-
лория жасыл алмадан сәл жоғары. 
100 грамм қызыл алмада 45-50 
килокалория бар. Оның жұмсақ, 
қатты әрі тәтті сорттары кездеседі. 
Олардан тәтті джем, тосап, жеміс 
салатын жасауға болады. 

Алма тасымалдауға, сақтауға 
жарамды, тағамдық заттарға бай, 
дәмді келеді әрі жақсы өңделеді.

Құрамында А, С, В1, В2, Р, Е 
дәрумендері бар. Ал ең басты-
сы темірге бай. Темір қан айна-
лымы жүйесіне өте қажет. Ол 
жүрек, бауыр, бүйрек, асқазан, 
ішек жолдарының жұмыстарын 
жақсартады. Бактерия мен әртүрлі 
вирустардан сақтану үшін күніне 
бір алма жеу қажет.

– Әрбір қазақстандық тұтыну 
нормасына сай жылына орта 
есеппен 15 келі алма жеуі керек, 
– дейді Қазақ жеміс-жидек және 
көкөніс шаруашылығы ғылыми-
зерттеу институтының зертхана 
меңгерушісі, ауыл шаруашылығы 
ғылымдарының кандидаты Сәуле 
Қазыбаева бізбен әңгімесінде. 
– Алайда, қазіргі уақытта бұл 
көрсеткіш, төмен, шамамен 10 
келі ғана тұтынудамыз және оның 
басым бөлігі импорттық алма. 
Халқымызды қажетті алмамен 
қамтамасыз ету үшін жылына 270 
мың тонна алма өндірілуі тиіс. 
Қазір біз қажетті мөлшердің 60 
процентін ғана өндірудеміз. Жал-
пы, біздегі алма бақ алқаптарының 
көлемі 34 мың гектарға жуық. 
Бұл көрсеткішті екі есеге ұлғайту 
үшін сапасы жоғары 3 млн көшет 
отырғызу керек. 

Әлем нарығына шолу жасаған 
сарапшылар жыл сайын алма 
экспортының көлемі 1,5% өсіп 
отырғанын айтады. Алма экспор-
тында Қытай көшбасшы санала-
ды. Көршіміз  бұдан бір жылда 
1,5 млрд доллар табыс табады. 
900 мың доллардан табыс табатын 
АҚШ пен Италия екінші-үшінші 

орынды бөліссе,  одан кейін 
Түркия, Польша, Франция мен 
Чили орналасқан. ТМД елдері ара-
сында Әзербайжанның көрсеткіші 
жоғары. Әзербайжаннан кейін 
әлемдік экспортта Беларусь, 
Украина, Ресей және Өзбекстан 
тұр. Қырғыз ағайын да қара 
жаяу емес – 52-ші орында. Біздің 
елдің бағбандары да өнімдерін 
экспортқа шығарып отыр. Десе 
де, алманың отаны саналатын 
Қазақстан тізімде 76-шы орынды 

қанағат тұтқан. Деректерге сенсек, 
бізде өсетін алманы шетелдіктер 
күнібұрын сатып алады екен. Мы-
салы, Ресей мен Біріккен Араб 
Әмірліктері Алматы апортының 
бір жылдық қорын сатып алған.  
Алатау баурайында,  Алматы 
төңірегінде өсірілетін алманың 
ерекше дәмі мен иісі шетелдер-
ге әлдеқашан танылған. Жақсы 
дүниеміз сыртқа кетіп жатқаннан 
кейін, амал жоқ шетелдің  дәмсіз 
де нәрсіз жемісін қанағат тұтуға 
тура келеді.  

Жоғарыда келтірілген норманы 
орындауға алманың жетіспеушілігі 
емес, оның бағасы жоғары болуы 
кедергі келтіруде. Қазақстанға 
алма импорттап отырған негізінен 
Қырғызстан, Өзбекстан, Польша 
және Қытай елдері. Шекара асып, 
талай қолдан өтіп келген өнім 
болғандықтан оның бағасы ар-
зан болмайтыны түсінікті. Сырт-
тан келетін импорттық алмаға 
тосқауыл қою үшін жергілікті 
өнімді көбейту қажет. Оған біздің 
елдің әлеуеті толығымен жетеді. 
Айта кетейік, өткен жылы елімізде 
бағбандықты дамытудың салалық 
бағдарламасы қабылданды. Сол 
бағдарлама бойынша 2027 жылы 
бау-бақша аумағын 45 мың гектар-
дан 92 мыңға ұлғайту керек. Бізде 
алма өсіруші шаруаларға арнайы 
инвестициялық субсидия бөлінеді. 
1 гектар жерге алма отырғызуға 
жұмсалатын шығынның 40 
процентін Ауыл шаруашылығы 
министрлігі  өтейді.  Бұл – шар-
уалар үшін айтарлықтай жақсы 
қаржылық қолдау. 

Институт өкілінің айтуы бо-
йын ша Қазақстандағы алма өсіру-
шілердің басым бөлігін Алматы, 
Жамбыл және Түркістан облыс-
тарының бағбандары құрай ды. 

– Алманы еліміздің барлық 
өңірінде өсіруге болады. Сыр 
өңірінде алма өсірумен айна-
лысып жатқан шаруашылықтар 
ұсыныс жасаса, біз оларға ғылыми 
жағынан көмек көрсетуге әзірміз, 
– деді алматылық ғалым. Ғылыми-
зерттеу институты өкілімен 
сөйлесу барысында  мақа ламыз-
дың басындағы келтірген ғалым-
дардың  болжамына қатысты 
пікірін сұрадық.

– Жоқ, алманың қызыл түсі 
жойылмайды. Ол тек болжам ғана. 
Бәрі генге байланысты. Қызыл 
алманың гені мықты, мысалы 
біздің жерде өсетін «Сиверс» сор-
ты мыңдаған жылдардан бері 
табиғаттың түрлі ауытқуларына 
төтеп келеді. Бұл сорт әлемге 
әйгілі Алматы апортының атасы, – 
деп жауап берді С.Қазыбаева.

Облыстық ауыл шаруашылығы 
басқармасының мамандары берген 
мәліметіне қарағанда аймақтағы 
алма бақтарының жалпы көлемі 
65 гектардан асады. Оның басым 
бөлігі Жаңақорған мен Шиелі ау-
дандарында. Оңтүстік аудандар-
да қарқынды (интенсивті) бақ-
тар саны артып келеді. Кеңес 
үкі метінің кезінде облыстағы 
көптеген шаруашылықтарда  алма 
бақ тарының болғанын еске түсір-
сек, оның қайта дамитынына сену-
ге болады. 

Осындай істі қолға 
алғандардың бірі – кәсіпкер 
Сейтқазы Әлібаев. Ол Шиелідегі 
Тартоғай ауылдық округінде  10 
гектар жерді құрайтын аумаққа 
алма бағын өсіру үшін  екі 
жыл «Өңірлік инвестициялық 
орталығы» арқылы 6,5 млн теңге 
несие алып, ісін бастаған.

– Жерді жыңғыл, сексеуіл 
бұталарынан тазартып, 20 мың түп 
алма ағашын әкеліп, отырғыздық. 
Бұл кәсіпті отбасымызбен бірге 

жандандырып келеміз, – дейді 
кәсіпкер. Оның алма бағында 
алманың «Голден Делишес», 
«Ренет Симиренко» сортта-
ры өсіріледі. С.Әлібаев алма 
бағының биылдың өзінде өнім 
бере бастағанын, келесі жылдан 
үміттеніп отырғанын жеткізді. 

Қарқынды бақ деген нені 
білдіреді деген сұрағымызға кәсіп-
кер будандастырылған көшет-
тер егілген, екі-үш жылда өнім 
беретін алма  бағы осылай атала-
тынын түсіндірді. Сонымен қатар 
бұл бақтар израильдік тамшылату 
технологиясымен суғарылады. 

Жалағаш ауданындағы 
«Құрманбай ата» шаруа қожа-
лы ғының иесі Еркін Бекжанов 
та 5 гектар жерге 12 мың 900 түп 
алма ағашын отырғызып, туған 
жерді түлетуге үлесін қосуда. 
Осындай игілікті істі бастаған 
кәсіпкерлердің кәсібіне береке 
берсін, олардың қатары жыл са-
йын арта берсін дегіміз келеді.

Алмаға қатысты және бір 
жаңалықтармен бөліскенді жөн 
көрдік.

АҚШ-та тоңазытқышта бір 
жыл сақталса да, бүлінбейтін жаңа 
алма сорты сатылымға шықты. 
BBC агенттігінің хабарлауынша, 
жаңа сортты шығаруға 20 жыл 
жұмсалыпты. «Cosmic Crisp» 
деген атау берілген алманы Ва-
шингтон штаты университетінің 
ғалымдары «Honeycrisp» және 
«Enterprise» гибрид сорттарынан 
алғаш рет 1997 жылы шығарған 
екен. Вашингтон штатының 
фермерлері бұл сортты алдағы 
10 жыл бойы өздері ғана өсіруге 
құқық алған. Алма тоңазытқышта 
10-12 ай сақталғанда өзінің түсі 
мен дәмін баяу жоғалтады. 

Ал енді осы жеміске қатысты 
қызықты деректерді оқи 
отырыңыз. Алма ежелгі гректер 
мен римдіктердің сүйікті жемісі 
болған. Адам организмі үшін ең 
пайдалы антиоксиданттар оның 
қабығында болады. Адамзат оны 
тағам ретінде біздің дәуірімізге 
дейінгі кезеңнен бері пайдала-
нып келеді. Бұған археологиялық 
қазбалар дәлел. 1647 жылдан бері 
өнім беріп келе жатқан ең «кәрі» 
алма ағашы АҚШ-тың Манхэттен 
қаласында өседі. Осы жылы АҚШ-
тан экспортталған ең алғашқы 
алма сорты «Ньютон Пиппин» деп 
аталды.

Түрлі сорттағы алмалардың 
дәнегінің саны да әртүрлі болып 
келеді. Бұл жеміс салмағының 
төрттен бірі ауадан құралады. 
Сондықтан, суға батпайды. Егер бір 
ағаштың дәнінен 100 алма ексеңіз, 
түрліше өсіп шығады. Әлемде 
7500-ден астам сорты өсіріледі. 
Күн са йын жаңасының дәмін та-
тып көру үшін адамға 20 жылдан 
астам уақыт қажет. Құрамында 
майлар мен холестериндер жоқ 
және ол – жасұнық көзі. Орта 
есеппен бір алмада адамға керек 
өсімдік талшықтарының 4,5 грамм 
мөлшері бар. Оның шие тәрізді 
кішкентай, грейпфрут сияқты 
үлкен түрлері өседі. Алма ағашы 
100 жылдан аса жеміс береді. Ой 
белсенділігін арттыратын бор 
микроэлементіне бай. Дәндерінде, 
қауіпті заттек, цианид аздаған 
мөлшерде кездеседі. Алғашқы 
жемісін беру үшін 4-5 жыл уақыт 
керек. Әдетте бақтарда аласа алма 
ағаштары өсіріледі. Себебі, аласа 
ағаштарды күту, жемісін жинау 
оңайырақ. Орта есеппен адам жыл 
сайын 65 дана алма жейді.

Алма құрамындағы қышқыл тіс 
ағартатын құрал жасап шығаруда 
қолданылатын химиялық зат. Тіс 
кіреукесіндегі дақтардан арылуға 
көмектеседі.

Екі күннен кейін маған да ота 
жасалып, палатама қайтадан орал-
дым. Көршім палатаны басына 
көшіріп қасында науқас жатқанын 
сезінбейтін жағдайға көшті. 
Түнімен телефонынан әлемдегі 
жаңа лықтарды, музыка, концерт 
тыңдауды шығарды. Шы дамым 
шегіне жеткендей бол ды. Ашуға 
басып «Слушай, сен өзі кімсің, 
қайдан келдің, қайда жатырсың, 
палатадағы емде лу шілерге 
қойылатын талапты білесің бе? 
Аурухананың тәртібімен таныстым 
деп қол қойдың ба? Үш күн бол-
ды демала алмай жатырмын. Қазір 
бөлімше меңгерушісін шақырып, 
сенің тәртібіңді айтып, қасымнан 
қудырамын» деп төтесінен 
кеттім. Осы сөзді естігеннен кейін 
жұмысына команда беріп жатқан 
батырым орнынан тұрып «мына 
қазақтың қара шалы не дейді» деген-
дей оқырайып қарап отырды.  Ісінің 
бұрыстығын түсінгендей «Ағай, 
кінә менен. Естіп жатқаныңыздай 
кәсіпкермін. Ұлтым – грузин, ныс-
пым Сергей Абуладзе. Жезқазған 
қаласында тұрамын. Мыс кені бар 
рудникті «Қазақмыс» және басқа 
да мыс өңдейтін серіктестіктерге, 
кәсіпорындарға сатумен айна-
лысамын. «Абуладзе К» ЖШС 
төрағасымын, деп әңгімесін бас-
тап кетті. Ойыма сонау жылда-
ры әскерде бірге болған грузин 
жігіттерінің қызуқандылығы түсті. 

– Бұл жаққа қашан, қайдан 
келдіңдер, қандастарың көп бе? – 
деп әңгімесін қыздыра түстім.

– Ағай, бұл ұзақ әңгіме. Тың-
дасаңыз айтайын, – деп әңгімесін 
жалғастырды. – Әкем Давид Абу-
ладзе отызыншы жылдардың со-
ңында әскер қатарына шақы рылып, 
Қызыл Армияның 1940 жылғы 
батыс шекараларын экспансиялау 
науқанына қатысқан. Прибалтика 
республикалары мен Батыс Бело-
руссия, Украина, Закарпат, Бесса-
рабия жер лерін Кеңестер одағына 
кіргіз геннен кейін, науқанды 
жорық жыл дарында жақсы қызмет 
атқарғаны бағаланып, әкеме офи-
цер атағы берілген. Бас көтеру 
қарсылықтары басыла қоймаған Ба-
тыс Украи на ның Закарпат ауданын-
дағы Кеңес әскерінің тұрақты 
бөлі мінде қызметте қалады. Бұл 
украиндық бендерлер мен еврейлер 
қоныстанған аймақ екен. 

Осы жерде қызмет атқарған әкем 
еврей қызбен танысып үйленуге 
бел байлайды. Бұл 1941 жылдың 
жаз айы болса керек. Кенет соғыс 
өрті бұрқ етіп, еврейлерді Одақтың 
ішкі аймағынан көшіру аласапы-
раны басталады. Әкем қызмет 
атқарған әскери бөлім күші басым 
жаумен шайқасып, жеңілістің ащы 
дәмін татады. Орасан шығынға 
ұшырап, соғыстың алғашқы айла-
рында тұтқынға түседі. 

Алғашқыда Закарпат аумағын-
дағы тұтқындар лагерінде, 
Польша  дағы атақты Сувалки конц-
ла герінде, ішкі Германиядағы түр-
мелерде болып небір адам төз-
гі сіз азапты басынан кешірген. 
1943-1944 жылдары физикалық 
тұр ғыдан мықты тұтқындарды 
таң дап, шығыс майданға жақын ау-
дандардағы қираған теміржолдар 
мен көпірлерді қалпына келтіру жұ-
мысына салған. Тұтқындар бір не ше 
рет қашуға әрекет жасаған. Бірақ 
сәтсіздікке ұшырап жазала нып 
отырған. Қызыл Армия Кеңес жерін 
жаудан азат еткеннен кейін Шығыс 
майданға жақын лагерлердегі 
тұтқындарды ішкі Германия, Фран-
ция жеріне аударған. 

Әкемді  1945 жылдың сәуірінде 
Америка солдаттары тұтқыннан 
босатқан. Кеңестік арнаулы орган-
дар сүзгісінен өткен соң, 20 жылға 
«Карлагқа» жіберген. Осы жерде 
кеңестік концлагерьдің азабын тар-
тып, адам төзгісіз ауыр жағдайда 
көмір шахтасында және оның 
құрылысында өмірін жалғастырған. 

Жыл сайын Қарағанды, Ақмола,  
Жезқазған, Жетіқара, т.б. елді ме-
кендерде концлагерьдің саны 
көбейіп, тұтқындар ағылып келіп 
жатқан. Осындай тұтқындар 
легінің ішінен соғыстың алғашқы 
күндерінде айдауға кеткен, өзі 
сүйген еврей қызын жолықтырып, 
қуанышқа бөленеді. 1953 жылы Ста-
лин өлген нен кейін жылымықтың 
арқасында тұтқындар жартылай 
бостандыққа шығып, сол төңірек-
тегі кәсіпорындарда, шаруа-
шылықта еш жаққа кетпей жұмыс 
істеу құқын иеленеді. Екеуі 
Жезқазғандағы мыс зауытына 
жұмысқа орналасады, үйленеді. 
Содан мен дүниеге келіппін. 

Соғыста және тұтқында бірге 
болған орыс досы Сергейдің атын 
маған қойыпты. Содан бері мен 
Қазақстанның азаматымын. Әкем 
мыс комбинатында шахтер, шешем 
сол комбинатта жұмысшы болып 
еңбек етті. Соғыс тұтқындары бала-
лары бізді оқытты, тәрбиеледі, адам 
қатарына қосты. Әкем туған жері 
Грузияның Абхазиясына, шешем 
Закарпатқа бір баруды армандай-
тын. Екі мұңлық армандарына жете 
алмай, әкем жетпісінші, шешем 
сексенінші жылдардың соңында 
дүниеден өтті. Өзім жерлеп, бас-
тарына  тақта орнатып, қолымнан 
келгенді жасадым. 

Тағдыр әкем мен шешемді 
кең-байтақ, дархан қазақ даласы-
на әкеліпті. Кен инженері деген 
мамандық алып, Жезқазған мыс 
комбинатында еңбек еттім. Комби-
натта бірқатар лауазымды қызмет 
атқардым. Тоқсаныншы жылда-
ры жекешелендіру бастал ғанда 
комбинат иелігінен үлес жерімді 
алып, қызметтес аза мат тарды 
жинап, «Абуладзе К» ЖШС аш-
тым. Елбасының ша ғын, орта кә-
сіпкерлікті дамыту саясатының не-
гізінде шаруа мызды жолға қойып 
дамытуда мыз. Барлық жауапкер-
ші лік бір өзіме артылғандықтан 
өзіңді де, денсаулығыңды да аямай 
жұмыс жасауға тура келеді. Оны 
қарамағыңдағылардың біреуі білсе, 
біреуі білмегендей болады. Бәріне 
де өзің араласып басқаруға, бақы-
лауға тура келеді. Осында болсам 
да даусым шығып жатқаны содан. 

Алғаш рет жүрегіме 2011 жылы 
Германияның жеке кардиологиялық 
ауруханасында ота жасаттым. Кар-
диолог хирургтері егде тартқан, 
ақысы қымбат. Амал жоқ жаның 
үшін бәріне барасың. Ұлттық 
кардиохирургиялық орталықта 
екінші, үшінші ота жасаттым. 
Тегін ем, тегін күтім, бұл қазақ 
мемлекетінің қоғамдағы ең қымбат 
құндылық – адамға жасалып жатқан 
қамқорлығы деп білемін, – деп Сер-
гей сөзін аяқтады. Екі-үш күннен 
бері Сергейдің оғаш қылықтарына 
наразы болғаныммен, оның ата-ана-
сы мен өмір жолы туралы естіген 
соң жақын адамымдай сезіндім.

Кеуілі бай, көкірегі жомарт, до-
сына адал, дұшпанына да жа ман-
дық ойламайтын, қайран қазағым 
ай.  Менен екі күн бұрын емхана-
дан шығып бара жатқан Сергей 
Абуладзе телефон нөмірін беріп, 
қоштасты. 

Рысбай КӘРІМОВ.

Тұтқынның
баласы

Ұлттық ғылыми кардиохирургия орталығындағы мен 
келіп түскен екі адамдық палатада күн бұрын ота жасатқан 
еңгезердей кісі жатыр екен. Дәрігерлер хал-жағдайымызды біліп, 
сараптамаларын жасай бастады. Алғашқы кезде екеуміз де сөзге 
келмедік. Отасы жақсы өткен болу керек, әлгі азамат таң ата үш-
төрт ұялы телефонымен біреулерге тапсырма тапсырып, оның 
орындалуын сұрап, арасында команда берумен болды. Мұнысы 
күні бойы созылып, түнде әйелі мен балалары сөйлесетін.

Асқақ Алатаудың баурайы алма мен қызғалдақтың «тарихи отаны» 
екені ғылыми тұрғыдан дәлелденген. Қарапайым, бірақ бүкіл әлем 
үшін өзіндік мән-маңызы зор бұл өсімдіктер осы жерде бүр жарып, 
жер жүзіне таралған. Қазақстан қазір де әлемдегі алма атаулының 
арғы атасы – Сиверс алмасының отаны саналады. Дәл осы тұқым ең 
көп таралған жемісті әлемге тарту етті. Бәріміз білетін алма – біздегі 
алманың генетикалық бір түрі. Ол Қазақстан аумағындағы Іле Алата-
уы баурайынан Ұлы Жібек жолының көне бағыты арқылы алғашқыда 
Жерорта  теңізіне, кейіннен бүкіл әлемге таралған. Осы танымал 
жемістің терең тарихының символы ретінде еліміздің оңтүстігіндегі 
ең әсем қалалардың бірі Алматы деп аталды.

(Елбасының «Ұлы даланың жеті қыры» мақаласынан.) 

Алма деген 
жеміс бар...

Осы мақаланы жазуға түрткі болған интернеттегі «ғалымдар 
жаһандық жылыну салдарынан қызыл алманың жойылатынын 
болжап отыр» деген шағын ақпарат. Алманың түрі көп, алайда, 
олардың арасында қызыл алманың орны ерекше екеніне 
ешқандай дау жоқ. Тіпті, қызыл түсті алманы алма бағының 
королі деп атайтыны бар. Қызыл алмаға қатысты ақын-
жазушылардың қаншама шығармасы бар. Алма мойын, алма 
жүзді, алма бет, алмадай деген теңеулердің өзі не тұрады?! Ау, 
осындай керемет түр болашақ жойылып жатса не болғаны?

Ыдырыс ТӘЖІҰЛЫ.

«Әділдің жыр әлемі – 
жүрегімде»

Қараша айында қазақтың талантты да тағдырлы ақыны Әділ Ботпановтың 50 
жылдығына және ақын шығармашылығын насихаттауға арналған «Мені өледі 
деген сөздер – ертегі...» атты поэтикалық жыр мерекесі ұйымдастырылған еді. 
Осы мереке аясында «Әділдің жыр әлемі – жүрегімде» атты республикалық жыр 
мүшәйрасы өтті.

Біз бүгін оқырман назарына мүшәйрада бәйге алған өлеңдерді жариялап отыр-
мыз.

Биболат СӘТЖАН.
1-орын иегері.
1994 жылы Арал ауданында туған.
Дарынды балаларға арналған №4 облыс-

тық мектеп-интернатын бітірген. Қорқыт ата 
атындағы Қызылорда мемлекеттік универси-
тетінің түлегі.

Қазір Нұр-Сұлтан қаласында тұрады.

 
ЖОЛЫҒАР КҮН ЖЕТКЕНШЕ

Мына шәрдің
Мың көшесі болса да – 
Жалғыздықтан жаурағандар соншама!
Арасында
Жаны ардақты жоқ ешкім.
Жоқ ешкімнің жүрегінде сол ескі,
Сәулелі сөз дала кезген зар қағып.
«Бұл бүлікшіл ғасырыңның арманы – 
Тыныштық» деп ұрандайды жұрт нені?
Ал, мен соның барлығына сырт беріп,
Өзің жаққа қарадым...

Қарасына зәру едің сен кімнің?
Ақырғы рет айналғандай жер күнді.
Ақырғы рет мұңға батып соңғы ақын,
Нақақ назын сезімінің сол ғапыл,
Тізгеніндей параққа.

Сені ойладым,
Түндей тылсым үреймен!
Қай тұманның айығуын тілейді ел?
Қара орманы не қайғыдан өртенді?
Олар «білген»,
Олар «ұққан» көркемдік – 
Сезіміңнің
Мөлт еткені тұп-тұнық!
Құл біткенге құдайлығын ұқтырып,
Сапар шексең
Қайтарына қалмай күш.
Сағди жүрген жолға түскен сол байғұс,
Сіңді дей ме көкжиекке, сағымға?

Төменде – мұң,
Төбемде – түн барында,
Ант етейін!
Жол қараса әр сәби,
Жел даланың ішегінен сауса күй – 
Менің сені сағынғаным...
Сондағы
Екеумізге қайырлас күн болмауын.
Тағдыр көріп,
Тағы қайрап тісті көп,
Біздің шарап сіздің мәйден күшті деп.
Гүртханада сыр бөлісіп, мұң басып,
Жолығар күн жеткенінше, құрдасым.
Есен бол!
 
Алтынбек ЕЛЕМЕСҰЛЫ,
2-орын иегері.
1989 жылы Павлодар облысы Екібастұз 

қаласында дүниеге келген.
С.Торайғыров атындағы ПМУ-дың түлегі.  
Бірнеше облыстық, республикалық жыр 

мүшәйраларының жүлдегері. Республикалық 
«Халық Ақпарат» орталығының Павлодар 
облысындағы меншікті тілшісі.

 
АҚЫНДЫ ІЗДЕУ 
(Әділ Ботпановқа)

Ай жалғыз...
Ақын жалғыз...
Құдай жалғыз...
Құлдилайды... аумайды құмайдан күз.
Жүрегімнің есігін айқара ашып,
Айға қарап тағы отыр мұңайған қыз...

Ол менің – жалғыздығым!
Жалқы күнім!..
Суық сезім. Сөнген от. Салқын үнім...
Тас жүрегім,
О, Тәңірім, тоқтатпады,
Алқымынан алғанда алқынуын.

Ақындардың барлығы жарадар ма?...
Айтшы, ағатай...
Сөз ұғам сана барда.
Жарқ етеді төбемде жарық жұлдыз...
Қарқ етеді төменде қара қарға...

Ал, мен, аға...
Дәл осы екі арада,
Шабыттансам, сыймаймын шекараға!
Қара өлеңім қараңғы түнде туған,
Сіз жаққа бет ала ма?..

Кімді іздейді...
Қара өлең қара түннен?...
Қанатым кем.
Бірге ұшып баратын мен, 
қабырғаға қамалдым. 
Жырым кетті
Қаны қара сиядан, тәні әтірден.

 Әлихан МАХАШЕВ,
3-орын иегері.
2004 жылы Қазалы ауданында туған.
Абай атындағы №90 орта мектептің 

 10-сынып оқушысы.

ҚАРАҢҒЫ КЕҢІСТІК ІШІНДЕ 
              (Әділ Ботпановқа)

Қараңғы кеңістік ішінде 
өзінің бейнесін таппаған,

Өмірден жалығып, 
жарықсыз мекенде тұратын.

Құдайлық сенімін пәлсапа табаны таптаған,
Қараңғы кеңістік ішінде қалқиды бір ақын.
Қалқиды қағаздар,
Қаламнан жерініп.
Ол мұнда жоғалтқан баяғы пәктігін.
Данышпан тышқандар тастаған «кеміріп»,
Ақымақ адамдар тастаған лақтырып...

Қараңғы кеңістік ішінде жақсылық 
үстемдік құрмайды,

Немесе басқаша.
Ақынды ақымақ еместер,
Елестер тыңдайды.
Немесе басқаша...

Фәниде ажалдан асатын ақиқат болмаған,
Бәрі де алдамшы сиқыршы қалпағы сияқты. 
Қараңғы мекенде ой деген оңбаған,
Үрлеп-ақ жадыдан өшірген ұятты.

Қараңғы кеңістік ішінде
қаңғырған ғаламшар айналып,
Бейсана қалыпқа енеді.
Ессіздік елітіп, көздері байланып,
Қараңғы кеңістік ішінде адасып келеді.

Ақындар адаспас тек онда қалыпты,
Құдайлық пішінде.
Тәрк еткен керексіз жарықты,
Құбылмас үшін де.
Қараңғы кеңістік ішінде...

  
Тілеубек БАТЫСҰЛЫ,
3-орын иегері.
1999 жылы ҚХР-дың Майлы тауында дү-

ниеге келген.
Қазіргі таңда Қожа Ахмет Яссауи атын-

дағы халықаралық қазақ-түрік универси-
тетінде оқиды.

 
БОТПАНОВҚА ЕСКЕРТКІШ

«Аппақ дүние. Сенсіз тірлік, айлы үміт... 
Айкезбе боп көрдің бе сен қайғырып?» 

(Ә. Ботпанов).
Апақ-сапақ беймезгілде, 
Алқын-жұлқын күй кешіп. 
Қараң қалғыр кей көздің де,
Көрмейтіні үйлесіп.

Қуыс кеудем көр кеулеткен,
Төккенінде күздей мұң.
Шарқ ұрам да жер мен көктен,
Бір жұлдызды іздеймін.

Оның аты армен қалса,
Өмірзая өлеңі.
Тәңірімнен пәрмен болса,
Жерге әкелем мен оны.

Әділ,
Әділ, 
Әділ көке,
Сендей шөлдеу шерлі өзек.
Сұм өмірден қадыр кете,
Бастаған соң «мен де жоқ».

Аспан ашық, күн де жарық,
Жерге неге шық тұрған?
Арғы әлемге бірге барып,
Сен екенсің ұқтырған.

Өте шығар қойылымдай,
Дартандысыз бес-ақ күн.
Шәрик-мәлик ойынындай, 
Мына өмірден не таптым?

Зәуде ғалам қайта оралып,
Келсең-дағы қай кезде.
Ең бірінші айтары анық,
Сандал-сандал айкезбе...

Төбемізде – Көк Тәңірі,
Астымызда – Жер-Ана.
Ботпановтың жоқ қабірі,
Білмейсің бе сен, аға?!

Керек емес желөкпелік,
Онан да бар (көгілжім).
«Сәлеметсіз бе?» деп келіп,
Есігін қақ өмірдің...
Сол айкезбемін...

Әжем сақаның бәрі әл сақа 
емес, әл сақа рабайда ғана кез-
деседі, малдың асылында ғана 
болады, ертегідегі бәсі бөлек 
«Алтын сақа» соның растығы 
деп отыратын. Сүйегі берік 
асықтың әл сақа аталу сыры 
ойымызға сәулесін түсірді. 
Тоқсанның бесеуінде «Тәуел-
сіздігіміздің тұлғалары» тура-
лы тәлімді ой толғап жүрген 
абыз жазушы Әбдіжәміл Нұр-
пейісов – әдебиеттің әл сақа-
сы.     

Әбдіжәміл ағамен таныс-
тығым телефонмен сөй-
лесуден басталды. Қажым 
Жұма лиевтің есімін айтып 
мән-жайды түсіндірмек бол-
ған бетім сол еді, «Қажекең 
қасиетті кісі ғой, Қажекең қа-
сиетті кісі ғой» деген дауыс 
құлағыма жетті. Үнінде ағаға 
деген інілік құрмет, сағыныш 
анық аңғарылып тұр. Жолыға-
тын уақытты келісіп, әңгімені 
аяқтар тұста «Мен тоқсаннан 
асқанмен үйде отырып қалған 
шал емеспін. Жолға шығар-
дан бір апта бұрын тағы да бір 
немереммен хабарласып ал» 
деді. Мұның бәрі Қажекеңнің 
әруағына көрсетілген құрмет 
еді. Өткен ғасырдың алпы-
сыншы жылдары Қажым Жұ-
малиев әдебиеттанудың төрін-
де отырған тұста қырыққа да 
толмаған «Қан мен тердің» 
авторы Әбдіжәміл «Қадірлі 
Қажеке! Інілік адал көңіл-
дің бір айғағы болуға жарар 
деп, ілтипатпен ұсынамын. 
Әбдіжәміл. 23.ІІІ.1962 ж.» деп 
кітабын ұсынған екен. Автор-
дың «Інілік адал көңілдің» де-
ген сөзінің ақтығына, Қажекең 
көзден тайғанымен інісінің 
көңілінен таймағанына көзім 
жетіп бір марқайып қалдым.      

Қаңтардың 19-ы күні таңғы 
сағат онда ғылыми жетекшім, 
әл Фараби атындағы Қазақ 
Ұлттық университетінің про-
фессоры Зинел-Ғабден Би-
сенғали екеуміз келісілген 
уақытта Әбдіжәміл ағаның тау 
етегіндегі үйіне келдік. Зәулім 
екі қабат үйдің бірінші қаба-
тындағы кіреберістен кейінгі 
кең бөлмеде диванның қақ 
ортасында алдында шағындау 
газет-журнал үстелі, басына 
ақ түсті матаны ертегілер-
дегі ханзадалардай ерекше 
үлгімен орап киген, үстін-
де етек-жеңі зерленген қара 
мақпал шапаны бар қасына 
дейін аппақ әлде бір қағазды 
қарап отырған қарасұрлау кісі-
ге Зекең «Ассалау мағалейкүм, 
Әбдіжәміл аға! Күйлі-қуатты 
бармысыз?» деп амандасты. 
Амандық сұрасып, мән-жай-
ды біліскеннен кейін  жа-
нынан орын берді. Әңгіме 
барысын жазып алуға рұқсат 
сұрап едім, «әзірленіп келсең, 
несін сұрайсың» деген сынай-
мен үндемей қойды. Зекең 
құрылғыңды қоса бер деген-
дей иек қақты.  

Әбдіжәміл ағаға елден ар-
найы алып шыққан Қажым 
Жұмалиевтің «Жайсаң жан-
дар» естелік әңгімелер жи-
нағын сыйға тартқанымызда 
«Қажекеңдей қазаққа ең-
бегі сіңген ағаның кітабын 
жаңғыр тып шығарғандарың 
үлкен іс болған екен» деді 
де кітап мазмұнын дауыстап 
оқыды. «Ұлық болсаң, кішік 
бол» Бейімбет Майлин жөнін-
де, сонау жылдары мен «Жұл-
дыз» журналында бір жыл, 
бес ай редактор болып жұмыс 
жасағанымда осы әңгімесін 
бастырғанмын» деді. Сосын 
Қажым ағасына құрметінің 
белгісіндей кітапты кеудесі-
не басты. «Қазір не көп, кітап 
көп. «Жайсаң жандардың» 
жөні бөлек қой. Қажекеңнің 
шаңырағынан кітаптың қол-
жазба нұсқасын таптым, бі-
раз қысқартуға ұшыраған деп 
отырсың. Қысқартуға болмай-
ды. Бұл – ақымақшылық. Ке-
шегі кеңестік цензураның ісі 
ғой бұл. Қажекеңнің қолжаз-
басындағы кітапқа берілген 
атау «Жайсаңдары қазақтың» 
болса, онда сол атауды сақтап 
шығару керек. Толық нұсқасы 
кітап болып шыққасын маған 

біреуін жіберерсің» деді. 
Зекең: 
– Мынау, Азамат балаңыз 

Қажым Жұмалиевтің өмірі 
мен шығармашылығын зерт-
теп жүр, Қажекең туралы біл-
геніңізді айта отырыңыз, – деп 
еді. Сәл үнсіздіктен кейін: 

– Әбу Сәрсенбаев 1905 
жылы туған. 1965 жылы 
Атырауға Әбудің 60 жылдық 
то йына Қажым Жұмалиев 
бастап барған делегацияның 
ішінде Зейнолла екеуміз бірге 
болдық, – деп қысқа қайырып, 
қара мақпал жеңіл шапанының 
ішінен киген сырмалы күр-
тешесін ағытып, ішкі қалта-
сынан шағын екі құрылғыны 
құлағына тығындады. 

– Дина, қонақтарға шай-
ыңды беріп, батасын ал! 
– деді. Қозғалақтап қалған 
бізге «ме йірлерің қанбай 
қалғанын байқап отырмын» 
деген сыңаймен бір барлап 
қарап алды да: – Қажекеңнің 
Карлаг түрмесіндегі оқиға-
ларын Қайым Мұхамедхано-
втан естуім бойынша жазған-
мын. Екеуі бірге отырған ғой. 
Бірақ бұл басылмай қалды. 
Мұның барлығы Иманғали 
Тас мағанбетов алпысқа то-
лар алдында жазылған мақа-
ламның ішінде бар болатын. 
Иманғали бұл күнге жалғыз 
жеткен жоқ, төңірегімен жетті. 
Отыз беттен тұратын мақала-
ны «Түркістан» газетіне бер-
генмін, Иманғали бастырмай 
алдырып тастады. Жақында 
Н.Назарбаевпен сөйлескенім-
де атауын «Тәуелсіздігіміздің 
тұлғалары» деп өзгерту тура-
лы ұсыныс білдірді. Алдағы 
күндері жарияланады. Қазір 
сол мақаланың кейбір тұста-
рын толықтыру үстіндемін. 
Болғасын «Түркістан» газеті-
не, егер тыңдаса, «Алматы 
ақшамына» қоса бермекпін. 
«Алматы ақшамының» чи-
тателі бөлек, – деп бір тоқта-
ды. Бүгінгі таңда Қажекеңнің 
ұрпақтарынан кімдер барын 
сұрады. Біз қарашаңырақта 
Қажекеңнің жасы сексеннен 
асқан ұлы Махамбет тұрып 
жатқанын, ғалымның жеке 
архивінде тыйым салынған 
әдебиет саналып жариялан-
баған материалдар молдығын, 
сол бағыттағы жұмыстың ба-
рысын айттық. Бәрін мұқият 
тыңдап алған Әбдіжәміл аға: 

– Жаңа «Орақ-Мамай» 
жыры бар дедің бе?, – деп қа-
йыра сұрады. 

– Маған, сол жырды теріп 
жібересің бе?, – деді. 

– Әрине, аға. Ол «Әй-
герім» деп дауыстады. Біз не-
мересін шақырып жатыр ма 
деп қалғанбыз. «Нұрпейісо-
ва» деді де, ұялы телефонның 
нөмірін жатқа айтып, осы ба-
ламен байланысарсыңдар деді. 
Мені тоқсанның бесеуіне келіп 
отыр ған, сүйегі асыл ағаның, 
жады мен рухани қазынаға құ-
мар жаратылысы тәнті етті.      

 Сәл үзіліс орнап, үнсіздік 
пайда болған тұста:

– Аға, мен өзіңіздің «Қан 
мен тер» романыңызда сөз бо-
латын «Тербенбес» деген елді 
мекенде туып өскенмін, – деп 
әңгімені шығармашылығына 
қарай бұруды ойлағанмын. 
Жүзі мейірленіп, бар де-
несімен бұрылып қарап, «қа-
лай дедің?» деді. «Тербенбес» 
деп қайталадым. 

– Жоқ, олай емес. Дұры-

сы – Тебіренбес. Арал ауда-
ны мен Сексеуіл станциясы 
тақтайдай тегіс, құба далада 
орналасқан. Сондай жазық 
далада анадай таудың болуы 
құдірет. Ешкім оны орнынан 
қозғап жоқ қылып жібере ал-
майды, жел мен жаңбырына 
ол мүжіліп тоз байды, ешнәр-
сеге тебіренбейтін Тебіренбес 

таулық атауына әбден лайық 
тау. Сондықтан да халық оны 
Тебіренбесім деп мақтан етеді 
деді. 

Осыны айтқанда Әбдіжәміл 
аға бұрынғы салқынқан-
ды қалпын бұзып, ерекше 
тебіреніспен сөйледі. Ішкі 
көңіл күй көрінісі, шамшы-
рағы нұрланып сала берген 
жүзінен, алға ұмтыла түсіп, екі 
қолын көтере сөйлеген сөзінен 
анық аңғарылып тұрды. Іштей 
«туған жер, тоқсаннан асқан 
балаңды тебіренткен қасиетің-
нен айналдым» дедім.  

Орыстың дыбысталу 
заңдылығына байланысты 
«Тербенбес» аталып кеткен 
туған ауылымның құтты ата-
уы «Тебіренбес» екенін аузы 
дуа лы абыз ақсақалдан естіп, 
ішкі түйсігімнің дұрыстығын 
сездім. Қаншама есімдер 
мен елді мекендер атауын 
кеңестік жүйе сақаудың сөз 
саптауындай бүлдірді. Тарихи 
жадымыз дан өшірді. 

Әбдіжәміл аға бізді бастап 
үйдің екінші қабатына кө-
терілді. Тау жақ беттегі төргі 
бөлмені ашып:

– Мына бөлмеге күн шық-
қаннан батқанға дейін түседі. 
Әдейі солай жобалап салынған. 
Бұл балалардың бөлмесі. Бірақ 
жұмыстануға ыңғайлы болға-
сын осындамын. Кабинетім әр 
жақта. Кезінде Президенттің 
арнайы тапсыр масымен сал-
дырып берген үйі. Қаланың 
ішінде Төлебаев көшесінде 
этажда үйіміз тағы бар. Неме-
релерімізбен бір болайық деп 
тұрып жатқан мекеніміз осы, 
– деді. Ақсақалын ардақтаған 
Елбасы мен тірлікте бірлікті 
қалаған қазыналы қартымыз-
дың ісіне көңіліміз өсіп қалды.  

Әбдіжәміл ағаның жеке 
жұмыс бөлмесі өмірінен сыр 
шерткендей екен. Суреттер де 
өмір белестерінің белгісіндей 
сөйлеп тұр. Кеңестік, әлемдік 
әдебиеттегі танымал тұлғалар-
дың қазақ қаламгеріне көрсет-
кен құрметі де осында. Бірақ 
әңгімешіміздің сөзінен мақтан 
емес, керісінше, күрсініс сезіл-
гендей ме? Абайсызда аузы-
на кермек дәм түскендей жан 
дүниең бір тітіркеніп қалады. 
Өмірдің шамырқанған шын-
дығы қызыл түлкі дүниенің 
терісін сыпырып алып алдына 
лақтырып тастағандай. Ойы-
ма Әбіш Кекілбайдың «Осы 
бір қаламгер ылғи осылай 
жазады... Дәйім осылай қай-
мықтырып, қамықтырып тас-
тайды. Жер астына тірілей бір 
түсіп шыққандай, желпіліңді 
әбден сап қылып, желігіңді 
мүлде басып тастайды. Әдейі 
аптығыңды басып, ақылыңды 
шашу үшін жазатындай. Бәл-
кім, сонысы дұрыс та шығар... 
Самарқау ақылыңды апшы-
тып, тоғышар көңіліңді толқы-
тып, семіре бастаған сезімді 
сергелдеңге түсіріп, даусыз 
ақиқат көріне бастаған даңғой 
ұғымдар мен дабыра гәптерге 
секем шақыртып, ойсырата 
ойланта алса, әбден жарағаны 
емес пе?!» деген сөзі түсті.

Сөйткен Әбішін сағынған 
Әбдіжәміл аға Кекілбаевтың 
қақ төбесінен сүйіп түскен 
суретіне қарап тұрып «Ізімді 
басып, соңымнан еріп келе 
жатқан арысым еді, сұм ажал 
арамыздан ерте алып кетті. 
Жазымыш солай болғасын не 

амал бар... Кемеңгер кеңес-
шім еді. «Соңғы парыздың» 
атауын өзгерткім келетінін ай-
тып, Әбішке қолқа салғанмын. 
Бірнеше уақыт өткеннен кейін 
телефон соғып «Библияның 
бірінші кітабының бірінші та-
рауындағы «И назвал Бог свет 
днем, а тьму ночью. И был ве-
чер, и было утро: день один» 
деген пайым көңіліңе қоным-
ды ма деді? Ойласа келе, «Сон-
дай да бір күн болған. Сондай 
да бір түн болған» деп алдық, 
«Соңғы парыздың» қазіргі ата-
уы осылай деп аталады» деді. 

Қоштасар сәтте көзімізді 
жеткізгісі келді ме «Сендерге 
ішінде манағы айтқан Қажым 
да бар, «Тәуелсіздігіміздің 
тұл ғалары» деген отыз бет-
тік мақаламның бірінші және 
соңғы екі бетін оқып берей-
ін деп көзілдіріксіз баяу да-
уыспен бастады. Ағаның 
осы сәтін ұялы телефонның 
бейнежазбасына түсіріп оты-
рып, ойы ма Көтеш ақынның 
«Сексен түгіл тоқсанға бол-
мас едім, Ұсақ турап ет бер-
сең балбыратып» деген өлең 
жолдары есіме түсті. Алла 
сүйегін әл сақадай қуатты етіп 
жаратқан Әбдіжәміл аға-бабы 
мен бағының арқасында сек-
сен түгіл тоқсанға болдыртпай 
жүрген жаратылысы бөлек ке-
мел тұлға.

Әбдіжәміл ағаның жұмыс 
бөлмесінің қабырғасында 
ілулі тұрған табиғат суреті 
көз жазып қалған танысымдай 
ұшырасқандықтан ба көз ал-
май қарап қалғанмын. Соны 
аңғарса керек, қасыма келіп 
«Бұл – Арал теңізі келіп тірел-
ген Бел-Аран жотасы, мына 
биік жотадан төңіректің бәрі 
көрінеді.  Анау биік жотаның 
үстіндегі қара ноқат нүкте 
салғызып қойған мәңгілік ме-
кенім...» деп мән-жайды түсін-
діріп болды да, бір қабырғаны 
тұтас дерлік алып тұрған Арал 
теңізі картасының жанындағы 
диванға отырды. Үлкен мас-
штабпен түсірілген картада 
«Қан мен тер», «Соңғы парыз» 
кітаптарындағы елді мекен, 
өзен-көлдер авторымен тұта-
сып кең панорамаға айналып 
бара жатқандай. «Соңғы па-
рыздағы» «Сонда қыран ұшар 
биіктен етекке көз жібергенде 
осынау жарық дүниені алып 
жатқан теңізді алқап аспан 
астына сыймай далиып кетер 
еді ғой!» деген Нұрпейісовтің 
шадыман көңілін енді ғана 
түсінгендейсің.      

Бұл жүздесуге де жылға 
жуық уақыт өтті. Кездесу ба-
рысындағы айтылған әңгіме-
лер мақала болып жариялана-
ды дегесін алға түсіп кетпей 
әдеп сақтап ақырына дейін 
күттік. Сөйтіп жүргенде өзі 
айтқан «Түркістан» газетінде 
емес, «Ана тілі» газетінің қара-
ша айындағы екі санында көп 
күттірген «Тәуелсіздігіміздің 
тұлғалары» атты мақала жа-
рияланды. Академик Қажым 
Жұмалиевке қатысты жаңа 
мәліметтермен танысып, бір 
олжалы болып қалдық. Көзбен 
көргеніміз бір интервалмен 
терілген отыз беттік мақала 
еді. Газеттің екі санында екі 
беттен артылмапты. Мүмкін...

Кеше мен бүгінді жалғап 
отырған көнекөз жазушы-
ның аталған мақаласы «Сон-
дайда бір дәурен болған...» 
деп тұрғандай. Ғұмыры да, 
шығармасы да кең құлашты 
Әбдіжәміл Нұрпейісов – өмі-
рімен де, өнерімен де ақи абыз-
дыққа айналған ұлттық тұлға. 
Ел Президенті Қасым-Жомарт 
Кемелұлы Тоқаевтың Жар-
лығымен еліміздің ең жоғары 
наградасы – «Қазақстан Рес-
пуб ликасының Еңбек Ері» 
атағы берілуінің өзі осының 
бір көрінісі.

Қазақ есімдерінің анықта-
малығында Әбдіжәміл сөзі 
араб тілінде «Адамзат баласы-
на шапағат, ізгілік әкелуші ер» 
дегенді білдіреді деп түсінік-
теме берілген. Тұлғалық бол-
мысымен қазақ руханиятын 
нұрландырып жүрген абыз 
ақсақал атына заты сай қандай 
асыл жан. Ақадал пейілмен 
қойылған есімде бір тылсым 
бар-ау.   

 
Азамат МАМЫРОВ,

Батыс Қазақстан 
инновациялық-
технологиялық 

университетінің доценті, 
филология 

ғылымдарының кандидаты.

Әдебиеттің әл сақасы
«Әл сақамды алайын, Ұшырайын манайын» бұл бала 

кезімде әжемнен естіген өлеңнің есімде қалған бір-екі 
жолы ғана. Асық ойнарда қайыра қайталағанымыздан 
болар, басқа жолдары ұмыт болса да ұран шақырарлықтай 
осы екі жол ұмытылмас дүниеге айналды. Тақыр жердің 
шаңын шығарып, асық ойнап жүрген шақта әл сақаның 
құдіретін танығанбыз. Иіріп атқанда, маңайды үйіріп 
түсіретін, шиырып тастағанда алшысынан тұратын әл 
сақалар сақа-ақ еді.

– Ата-а, сізге хат бар!..
– Иә, қайдан? – дедім екінші 

сыныпта оқитын Мейірбекке 
жалт қарап.

Ол хаттың жіберілген жақ-
тағы әдірісін оқи бастады: – 
Жамбыл облысы, Жуалы ау-
даны, Б.Момышұлы ауылы, 
Әл Фараби көшесі, 14-нө мірлі 
үйдегі Қалиев.Т деген ағадан 
келіпті. О-о, Бауыржан 

көкеміздің атындағы ауыл-
дан екен, а-та!

Немеремнің Бауыр-
жан Мо мышұлын білеті-
ніне және оның есімін 
оқығанда «О-о» деп екпін 
бере масаттанғанына разы 
боп, бірінші-екінші сы нып-
тардағы ұстазы, ұлт зия-
лыларының өмір дерегін 
шә кірттерінің құлағына құя 
білген апайы Балагүл Әбіл-
қайырқызы Есеноваға да 
іштей алғысымды айттым.

Хат сол әдірісте тұра-
тын Қалиев Темірхан 
 Ле п ес ұлы деген азаматтан 
болып шықты. Сәлем-сау-
қаттан кейін «Сіз менің 
әкем Қалиев Лепес туралы 
жазған едіңіз, сол мақаланы 
және бір жаңғыртуыңызды 
сұраймын, Аралға барсам 
шапаныңыз дайын» депті.

Е-е, шапан бола жатар-ау! 
Ал сонда бұл Қалиев Лепесіңіз 
кім болды? Менің облыстық 
«Ленин жолы» (қазіргі «Сыр 
бойы) басылымында Арал, 
Қазалы аудандары бойынша 
меншікті тілші болып ұзақ жыл 
қызметте болғаным рас-ты. 
Бірақ 1991 жылдың мамыр ай-
ында зейнеткерлікке шығып 
кеттім емес пе? Содан бері де 
отыз жылдай уақыт зымырай 
өтіпті-ау...

Амал қайсы, қолдан кел-
се, өтінішті орындау керек. 
Архивімді ақтардым. Иә, иә... 
Дұрыс, дұрыс. Ол туралы бір 
дерек шыға келді. Қалиев Ле-
пес Жұмашұлы 1927 жылы 
Қазалы ауданында туған. Қа-
залы ауылшаруашылық тех ни-
кумын бітіріп, сонда мұғалім 
болып қалып, дирек тордың 
орынбасарлығына де йін өседі. 
Орыс, қазақ тіліне бірдей су 
жорға жігіт аупарт комның 
нұсқаушылығына шақы  -
рылады. Жамбылдағы гидро   -
мелиоративтік институт ты 
сырттай тәмамдайды. Жергілікті 
партия ұйымдарын нығайту 
мақсатында «Бозкөл» кең-
шарының партия комитетіне 
1963-1969 жылдары, яғни алты 
жыл хатшылық етеді.

Кейін өз мамандығына ора-
лып, аудандық «ПМК-1604» 
мекемесінде инженер, эконо-
мист, жоспарлау бөлімдерін 
басқарып, он сегіз жыл абырой-
лы еңбектенеді. Расында да, 
Лекең (Лепес Қалиев) Қазалы 
ауданының қабырғалы, өз 
пікірін, ұсынысын, идеясын кім-
кімнен де тайсалмай айтатын 
айтулы азаматтарының бірі-

тұғын. Жұбайы Айман Қалиева 
байланыс бөлімінде істеді. Олар 
үш ұл, бес қыз өсірді. Қазір 
немере-шөберелері ата ізін 
жалғастыруда. Ағайын-туысқа, 
жора-жолдасқа қадірлі, қамқор 
болуға бейім тұратын-ды. 

Бұл нақты деректер ғой. Ал 
сонда менің жазғаным қайда?! 
Сарғайған қағаздарды тағы 
да шолып өттім. Иә-ә, ақыры 

таптым-ау!.. Ол  «Адамға өмір 
сыйлады» деген ХХ ғасырдың 
70-жылдары газетте жарық 
көрген мақала екен. Соны толық 
келтірейін...

«Күн жауын-шашын-ды 
болатын. Ауыл арасындағы 
арықтың басымен Сәнімкүл 
есімді бойжеткен қыз келе 
жатты. Мұндайда боз жердің 
балшығы кейде сырғанатып 
ала жөнеледі. Сәнімкүл тай-
ып құлауға айналғасын электр 
бағанасына қолын тірей қалды. 
Арғы жағы есінде жоқ. Бір ке-
ремет күш оны шыр айналды-
рып, шалшық суға лақтырып 
жіберді... Өйткені, бағанада 
үзілген электр сымы салбырап 
тұрған-ды. Бойжеткен қолын 
соған басып алған.

Бұл жайды көріп тұрғандар 
сол араға жиналып қалды.

– Ойбай-ау, Садық ақсақал-
дың қызы ғой!

– Қыршын жас-ай, тіл тарт-
пай кетті-ау!

– Әй, осы монтерлер де 
салақ. Қылмысқа тарту керек 
өздерін!

Дәл осы кезде «Октябрь» 
кеңшарына (қазіргі Бекарыс-
тан би ауылы) арнайы тап-
сырмамен келген Жаңа 
Қазалы поселкесіндегі №16 
жылжымалы-механи ка лан-
дырылған колоннаның инже-
нер-механигі Лепес Қалиев 
әлгілердің жанынан өте беріп 
тоқтады.

– Бұл не жиын? Монтер 
ағайынды кінәлап жатыр ғой. 
Соға кетейік, – деді жанындағы 
жолдасына.

– Жүріңіз!
Манағы көрініске тап бол-

ды. Сұлық, ес-түссіз бойжеткен 
жатыр. Бір қария қыздың бас 
жағына қонып алып, күбірлеп 
құран аятын оқып отыр.

– Бұл қызға не болған? – деп 
сұрады Лепес ұзынтұра, имек 
мұрын жігіт ағасынан.

– Электр тоғы ұрған, – деп 
бұрқ етті ол, – көрмейсің бе, анау 
сымның салбырап қалғанын...

– Қашан?!

– Жаңа бір кезде...
Лепес одан әрі тағат 

тауып тұр алмады. 
Бойжеткеннің жанына 
келіп, омырауын ашып, 
алақанын басты. Болар-
болмас тіршіліктің ізі бар 
сияқты. Қызды шалшық су-
дан көтеріп алып, ыза жерге 
жатқызды. Массаж жасауға 
кірісті.

– Фельдшерді шақырт-
шы, – деді ол қасында ғы-
ларға.

Өзі қызға массаж жасау-
мен болды. Аузы ашылмай-
ды. Жағы қарысып қалған. 
Не істеу керек?! Лепестің 
ойы на жанқалтасындағы 
шаппасы түс ті. Соның 
консерві ашатын жағын 
пайдаланбақ болды. Бір-
талай күш жұм сап, терлеп-
тепшіп, әрең де генде 

қыздың аузын ашты. Тілді тар-
тып қалпына кел тірді.

– Уһ, – деп қыздан ал ғашқы 
тіршілік лебі білінді.

– Ақсар бас, – деп қыздың 
әкесі келді.

– Құлыным-ай! – деп аңырап 
қыздың шешесі келді.

Лепес болса, жұртты мас-
саж жасауға қолғабыс беруге 
шақырды. Қыз толық тіршілік 
сапына енген кезде фельдшер 
жігіт те жетті-ау!

– Біз шаруамызға барай ық, – 
деді Лепес фельдшерге, – өлім 
қаупі сейілді ғой.

– Сізге рақмет, аға!..
– Мың жаса шырағым, үйге 

жүр, қонақ бол, – деп қыздың 
әкесі қолқа салды.

Осы тұста Сәнімкүл 
көзін ашты. Жас тамшылары 
моншақша төгілді. Ұзап бара 
жатқан жігіт ағасының,  Лепес 
ағасының алып тұлғасына 
көзден таса болғанша алғысын 
жаудырумен болды».

***
«Міне, Темірхан шырағым!.. 

Менің жазғаным осы. Жар-
ты ғасырдан астам уақыт 
өткен оқиға ғой. Мүмкін 
кейіпкерлері әлі де бар болар. 
Ал, ұл-қыздарыңды, яғни Лепес 
әкеңнің немере-шөберелерін 
Бауыржан Момышұлы атасын-
дай қаһарман етіп өсіре беруіңе 
тілектеспін».

Осылайша Темірхан Лепес-
ұлына жауап хат жолдадым.

Шәкірат 
ДӘРМАҒАМБЕТҰЛЫ,

дербес зейнеткер.
Арал қаласы.

«Менің әкем туралы 
жазғансыз...»
немесе Бауыржан Момышұлы атындағы ауылдан хат

Қазалылық ардагерлер 
іле-шала Тәуелсіздік күні қар-
са ңында Алматыда ұйымдас-
тырылған халықара лық тур-
нирде алаң иелерінен басым 
түсіп, алтын медаль еншілеп, 
жеңімпаз атанды. 

Бұл жетістікке Әкімжан 
Әбішев, Бауыржан Ахантай, 
Толыбай Жүсіпов, Серік Тоқ-
таболатов, Нұрлан Қозы баев, 
Байтақ Тұрсынбаев, Алмас Ле-
песов және тағы басқа да аза-
маттар зор үлес қосты. 

2008 жылы Бауыржан 
Ахантай салауатты өмір сал-
тын қалыптастыру мақсатында 
«Дос тар» қорын құрған бола-
тын. Игілікті істі өзге өңірлерде 

тұратын жерлестері құптады. 
Осылайша, Қазалы түлектерінен 
арнайы спорт командасы 
жасақталып, бәсекелерде бақ 
сынаған. Нұр-Сұлтан, Алма-
ты, Ақтөбе, Тараз, Қостанай, 
Көкшетау, Қызылордада спар-
такиада ұйымдастырды. «Қай-
рат» футбол командасымен, 
Ресей, Қырғыз елінің футбол-
шыларымен жолдастық кездесу 
өткізді. Биылдың өзінде ардагер 
футболшылар Байқоңыр, Тараз, 
Нұр-Сұлтан, Алматыдағы ірі 
жарыстарға қатысты.

Ардагерлердің алған асуы 
спорт деген тылсым әлем нің 
жасқа қарамайтынын аңғарт-
қандай.

Ардагер футболшылардың жетістігі
Жуырда Нұр-Сұлтан, Алматы қалаларында ардагер 

футболшылардың республикалық турнирі өтті. Еліміздің 
бас қаласындағы байрақты бәсекеге 12 команданың 
қатысуы жарыстың бәсі қаншалықты жоғары екенін 
аңғартады. Қазалы командасы осы турнирдің күміс 
жүлдесін иеленді. 
Жұмабек ТАБЫНБАЕВ.

Сайыста «Меншікті тіл-
шілер», «Сыр медиа», «Жас 
тілшілер», «Qyzylorda арнасы», 
«Түркістан», «Өскен өңір», 
«Жаңақорған тынысы» коман-
далары арасында тартысты 
бәсеке орнады. Ала доп алама-
нында «Жаңақорған тынысы» 

газетінің ұжымы І орынның 
биігін бағындырды. «Qyzylorda 
арнасы» ІІ орынды еншілесе, 
«Меншікті тілшілер» коман-
дасы үздік үштікті түйіндеді. 
Қатысушы командаларға да ын-
таландыру сыйлығы табыстал-
ды.

Әріптестер топ жарды
Тәуелсіздік мерекесі қарсаңында журналистер қауымы 

бір сәт қағаз бен қаламды допқа айырбастады. БАҚ 
өкілдері Жаңақорған ауданы әкімінің Кубогы үшін шағын 
футболдан өзара сайысты. Айта кету керек, облыстың 
бірнеше ауданында мұндай үлгідегі турнир ұйымдастыру 
дәстүрге айналған.
Дәулет ҚЫРДАН.

Елімізді демократиялық, 
зайырлы, құқықтық және 
әлеуметтік мемлекет ретінде 
орнықтыру жолындағы ең 
бас ты қауіп-қатерлерінің 
бірі – сыбайлас жемқорлық. 
Оған қарсы күрес 
мемлекеттік саясаттың негізгі 
бағыттарының бірі ретінде 
айқындалған. 

Жалпы, Қазақстанда 
тәуел  сіздіктің алғашқы жыл-
дарынан-ақ сыбайлас жем-
қорлықпен күрес жіті қолға 
алынған болатын. Соған 
қарамастан, бұл індет қоғам 
өмірінде бой көрсетіп жүр.

Әлеуметтік қасірет сана-
лып отырған қылмыстың бұл 
түрі саяси даму тұрғысынан 
бір-біріне ұқсамайтын әлем 
елдерінің қай-қайсысын да 
қатты алаң датуда. Көбінесе 
сыбайлас жем қорлыққа  
адам дардың заң талапта-
рын білмеуінің салдарынан 
жол беріледі. Заңды білмеу 
жауапкершіліктен босатыл-
майтынын  көпшілік ескере 
бермейді.

Қылмыстық кодекс-
те пара алғанда және бер-

генде қыл мыс тық жауап-
кершілік көзделген, яғни, 
жемқорлықты тек пара алу-
шылармен күрес арқылы 
жеңуге болмайды. Ол 
үшін пара беруге ниетті 
жандардың да санасына 
саңылау түсіріп, жегі құрттың 
етек жаюына өзінің де ықпал 
етіп отырғанын жан-жақты 
түсіндірген маңызды.     

Адамдардың көбі пара 
беру мен сыбайластықты тү-
сінбейді. Алайда, пара алу 
мен пара берудің қылмыстық 
жауап кершілігі тең дәрежеде.

Жемқорлықпен күрес, ең 
алдымен, адамның таным-
түсінігіне, рухани кемелдігіне 
байланысты. Әрбір азамат 
және әрбір мемлекеттік 
қызметші қандай жағдайда 
болмасын, сыбайлас жем-
қорлыққа қарсы тұруы қажет. 
Сол кезде жемқорлықтың 
қоғамға төнген қаупінен 
құтыламыз.

Анар СӘЛІМЖАН, 
облыс бойынша 

тексеру комиссиясының 
бас маманы.

Жауапкершіліктен 
ешкім құтылмайды

Қазақстан Республикасының 2015 жылғы 
31 қазандағы Заңының            24-бабы ның 1) 
тармақшасына сәйкес Қызыл орда облыстық 
мәслихаты ШЕШІМ ҚАБЫЛ ДАДЫ:

1. «Қызылорда облысы бойынша іске 
асырылуы жоспарланатын жергілікті 
мемлекеттік-жекешелік әріптестік жоба-
ларының тізбесін бекіту туралы» Қызыл-
орда облыстық мәслихатының 2017 жылғы 
15 ақпандағы №89 шешіміне (нормативтік 
құқықтық актілерді мемлекеттік тіркеу 
Тізілімінде 5748 нөмірімен тіркелген, 
облыстық «Сыр бойы», «Кызылординские 
вести» газеттерінде 2017 жылғы 11 на-
урызында және Қазақстан Республикасы 
нормативтік құқықтық актілердің эталондық 
бақылау банкінде 2017 жылдың  18 науры-
зында жарияланған) келесідей толықтырулар 
енгізілсін:

аталған шешіммен бекітілген Қызылорда 
облысы бойынша іске асырылуы жоспар-
ланатын жергілікті мемлекеттік-жекешелік 
әріптестік жобаларының тізбесі мынадай 
мазмұндағы жолдармен толықтырылсын:

«51. Қызылорда қаласының қоғамдық 
көліктерінде электрондық билет жүйесін ор-
нату (2019-2024 жылдар).

52. Арал ауданы Шижаға ауылдық 
округінде дәрігерлік амбулаторияның 
құрылысы (2020-2022 жылдар).

53. Шиелі ауданы Ақтоған ауылдық 
округі Досбол Датқа ауылындағы дәрігерлік 
амбулаторияның құрылысы (2020-2025 жыл-
дар).

54. Шиелі ауданы Алмалы ауылдық 

округі Алмалы ауылындағы  дәрігерлік 
амбулаторияның құрылысы (2020-2025 жыл-
дар).

55. Шиелі ауданы Тартоғай ауылдық 
округі Тартоғай ауылындағы  дәрігерлік 
амбулаторияның құрылысы (2020-2025 жыл-
дар).

56. Шиелі ауданы Телікөл ауылдық округі 
Әбділда Тәжібаев ауылындағы дәрігерлік 
амбулаторияның құрылысы (2020-2025 жыл-
дар).

57.  Шиелі ауданы Ортақшыл ауылдық 
округі Ортақшыл ауылындағы дәрігерлік 
амбулаторияның құрылысы (2020-2025 жыл-
дар).

58. Жаңақорған ауданы Жаңарық ауылдық 
округі Жаңарық ауылындағы дә рігерлік 
амбулаторияның құрылысы (2020-2025 жыл-
дар).

59. «Қызылорда облыстық онкология-
лық орталығы» шаруашылық жүргізу 
құқығындағы мемлекеттік коммуналдық 
кәсіпорнына  гистологиялық және иммуно-
гистохимиялық диагностикаға арналған 
жабдықты сатып алу және орнату (2020-2024 
жылдар).

60. Қызылорда қаласы Сәулет мөлтек ау-
данында спорт кешенін жалға алу (2020-2029 
жылдар).

61. Қызылорда қаласында колледждердің 
студенттерін жатақханадағы орындармен 
қамтамасыз ету (2020-2027 жылдар).

62. Қызылорда қаласында 400 орынға 
арналған студенттік жатақхананың құ рылысы 
және пайдалануға беру (2020-2027 жылдар).

63. Жаңақорған ауданы Қосүйеңкі 
ауылдық округі Қосүйеңкі ауылындағы 
клубының құрылысы және пайдалануға беру 
(2020-2027 жылдар).

64. Жаңақорған ауданы Бесарық ауылдық 
округі Кеңес ауылындағы клубының 
құрылысы және пайдалануға беру (2020-2027 
жылдар).

65.  Жаңақорған ауданы Жайылма 
ауылдық округі Жайылма ауылындағы 
клубының құрылысы және пайдалануға беру 
(2020-2027 жылдар).

66. Жаңақорған ауданы Екпінді ауылдық 
округі Екпінді ауылындағы клубының 
құрылысы және пайдалануға беру (2020-2027 
жылдар).

67. Шиелі ауданы Қоғалы ауылдық округі 
Тұрсынбай датқа ауылындағы клубының 
құрылысы және пайдалануға беру (2020-2027 
жылдар).

68. Жаңақорған ауданы Қыраш ауылдық 
округі Қыраш ауылындағы клубының 
құрылысы және пайдалануға беру (2020-2027 
жылдар)».

2. Осы шешім алғашқы ресми жа рияланған 
күнінен кейін күнтізбелік он күн өткен соң 
қолданысқа енгізіледі.

Қызылорда облыстық 
мәслихатының кезекті
34 сессиясының төрағасы
Н.Әмитов 

Қызылорда облыстық 
мәслихатының хатшысы
Н.Байқадамов.

«Қызылорда облысы бойынша іске асырылуы жоспарланатын жергілікті мемлекеттік-жекешелік әріптестік 
жобаларының тізбесін бекіту туралы» Қызылорда облыстық мәслихатының 

2017 жылғы 15 ақпандағы №89 шешіміне толықтырулар енгізу туралы

Хабарламалар
ҚР Қоршаған ортаны қорғау министрінің 2007 ж. 

28.06 №204-ө бұйрығымен бекітілген «Жоспарлау 
алдындағы, жоспарлау, жобалау алдындағы және жо-
балау құжаттамасын әзірлеу кезінде көзделіп отырған 
шаруашылық және өзге де қызметтің қоршаған ортаға 
әсеріне бағалау жүргізу бойынша нұсқаулықтың» 
53-тармағына сәйкес «ПетроҚазақстан Құмкөл Ре-
сорсиз» АҚ (20-21-02)  «Оңтүстік Батыс Қарабұлақ 
кенішінде №1HW, 12, 30 ұңғымаларын электрмен 
жабдықтау» жұмыс жобасы бойынша қоғамдық 
пікірді тіркеу үшін жазбаша ұсыныстар мен 
ескертулерді қабылдайды.

Жазбаша ұсыныстар мен ескертулер Қызылорда 
қаласы, Қазбек би к., 13 мекенжайында және zhomart.
myrzabekov@petrokazakhstan.com электронды пошта-
сы арқылы қабылданады.

Анықтама алу телефоны: 8(7242) 29-91-92.
***

ҚР Қоршаған ортаны қорғау министрінің 2007 ж. 
28.06 №204-ө бұйрығымен бекітілген «Жоспарлау 
алдындағы, жоспарлау, жобалау алдындағы және жо-
балау құжаттамасын әзірлеу кезінде көзделіп отырған 
шаруашылық және өзге де қызметтің қоршаған ортаға 
әсеріне бағалау жүргізу бойынша нұсқаулықтың» 
53-тармағына сәйкес «ПетроҚазақстан Құмкөл Ресор-
сиз» АҚ (20-22-02)  «Бұхарсай кенішінде №1HW, 11, 
21, 22 ұңғымаларын электрмен жабдықтау» жұмыс 
жобасы бойынша қоғамдық пікірді тіркеу үшін жаз-
баша ұсыныстар мен ескертулерді қабылдайды.

Жазбаша ұсыныстар мен ескертулер Қызылорда 
қаласы, Қазбек би к., 13 мекенжайында және zhomart.
myrzabekov@petrokazakhstan.com электронды пошта-
сы арқылы қабылданады.

Анықтама алу телефоны: 8(7242) 29-91-92.

БІР ХАТТЫҢ СЫРЫ ТУРНИР

Оралман – тарихи отанын-
да тұрақты тұру мақсатында 
Қазақстан Республикасына 
келген және ҚР «Халықтың 
көші-қоны туралы» Заңында 
белгіленген тәртіппен тиісті 
мәртебе алған, ел егемендік 
алған кезде оның шегінен тыс 
жерде тұрақты тұрған этникалық 
қазақ және Қазақстан егемендік 
алғаннан кейін оның шегінен тыс 
жерде туған және тұрақты тұрған 
ұлты қазақ балалары.

«Оралман мәртебесін беру 
немесе ұзарту» мемлекеттік 
көрсетілетін қызметі (бұдан әрі – 
мемлекеттік көрсетілетін қызмет) 
облыстардың, Астана мен Ал-
маты қалаларының жергілікті 
атқарушы органдары (бұдан әрі 
– көрсетілетін қызметті беруші) 
ҚР Денсаулық сақтау және 
әлеуметтік даму министрінің 
2015 жылғы 28 сәуірдегі №279 
бұйрығымен бекітілген «Орал-
ман мәртебесін беру немесе 
ұзарту» мемлекеттік көрсетілетін 
қызмет стандарты (бұдан әрі - 
мемлекеттік көрсетілетін қызмет 
стандарты) негізінде көрсетеді.

Өтінішті қабылдау және 
мемлекеттік қызметті көрсету 
нәтижесін беру:

1)    көрсетілетін қызметті 
беруші;

2) «Азаматтарға арналған 
үкімет» мемлекеттік корпора-
циясы» коммерциялық емес 
акционерлік қоғамы (бұдан 
әрі - Мемлекеттік корпорация) 
арқылы жүзеге асырылады.

Көрсетілетін қызметті алушы 
мемлекеттік қызметті көрсету 

үшін көрсетілетін қызметті 
берушіге немесе Мем лекеттік 
корпорацияға жү гінген кезде осы 
қызмет стандартына 1-қосымшаға 
сәйкес оралман мәртебесін беру 
туралы өтініш пен мынадай 
құжаттарды ұсынады:

1) өмірбаян (еркін нысанда);
2) өтініш берушіге, сондай-ақ 

отбасы мүшелерінің әрқайсысына 
(бар болса) 3x4 көлемдегі екі фо-
тосурет;

3) қазақ немесе орыс 
тілдеріндегі нотариат куәлан-
дырған аудармасымен өтініш 
беру шінің және оның отбасы 
мүшелерінің (бар болса) жеке ба-
сын куәландыратын құжаттардың 
көшірмелері;

4) ҚР Еңбек және халықты 
әлеуметтік қорғау министрінің 
2013 жылғы 22 шілдедегі №329-
Ө-М бұйрығымен бекітілген 
Оралман мәртебесін беру немесе 
ұзарту қағидаларының (бұдан 
әрі - Қағидалар) 2-тармағының 
1-тармақшасында көрсетілген 
талаптарға өтініш берушінің 
сәйкестігін белгілейтін құжат-
тардың көшірмелері.

Құжаттар салыстырып тек-
серу үшін түпнұсқаларда және 
көшірмелерде ұсынылады, кейін-
нен құжаттардың түп нұс қалары 
(өмірбаян мен фотосуреттерді 
қоспағанда) көрсетілетін қыз-
метті алушыға қайтарылады.

Көрсетілетін қызметті алу-
шы осы тармақта көзделген 
құжат тарды тапсырған кезде 
көрсетілетін қызметті алу шыға 
тиісті құжаттардың қабыл дан-
ғаны туралы қолхат беріледі.

Мемлекеттік қызметті көр-
сету мерзімі:

Көрсетілетін қызметті бе-
ру  шіге не Мемлекеттік кор-
порацияға жүгінген кезде - 
көрсетілетін қызметті беруші 
құжаттардың толық топтамасын 
тіркеген күннен бастап - 5 (бес) 
жұмыс күні;

Мемлекеттік кор пора-
ция  ның аудандық (қалалық) 
бөлім шелеріне курьердің құ-
жаттар топтамасын жеткізуді 
қамтамасыз етуі және мем-
лекеттік қызметті көрсету нәти-
жесі үшін - 5 (бес) жұмыс күні;

Мемлекеттік корпорацияға 
жүгінген кезде құжаттарды 
қабылдау күні мемлекеттік қыз-
метті көрсету мерзіміне кірмейді.

Сонымен қатар, көр се-
тілетін қызметті алушы мем-
лекеттік қызметті көрсету үшін 
көрсетілетін қызметті беру-
шіге немесе Мемлекеттік кор-
порацияға жүгінген кезде осы 
мемлекеттік көрсетілетін қызмет 
стандартына 3-қосымшаға сәйкес 
оралман мәртебесін ұзарту тура-
лы өтініш ұсынады.

Өтініш беру мерзімі өздеріне 
бұдан бұрын берілген оралман 
мәртебесі тоқтатылған күннен 
бастап 6 (алты) айдан аспауға 
тиіс.

Оралман мәртебесінің мер-
зімін ұзарту «Халықтың көші-
қоны туралы» ҚР Заңының 
21-бабының 2-тармағына сәйкес 
3 (үш) айдан аспауға тиіс.

Көрсетілетін қызметті алу-
шы осы мемлекеттік көр се-
тілетін қызмет стандартының 

9-тармағында көзделген тізбеге 
сәйкес құжаттардың толық 
емес топтамасын және (не-
месе) қолданылу мерзімі 
өткен құжаттарды ұсынған 
жағдайларда, Мемлекеттік 
кор порация қызметкері осы 
мемлекеттік көрсетілетін қыз мет 
стандартына 2-қосым шаға сәйкес 
нысан бойынша құжаттарды 
қабылдаудан бас тарту туралы 
қолхат береді.

Қызмет көрсетуші орал-
ман мәртебесін беруден немесе 
ұзартудан:

1) «Халықтың көші-қоны 
туралы» 2011 жылғы 22 шіл-
дедегі ҚР Заңының 1-бабы 13) 
тармағында бекітілген шарт тарға 
үміткер сәйкес келмеген;

2) этникалық қазақтың орал-
ман мәртебесін алу үшін ұсынған 
құжаттарының және (немесе) 
деректердің (мәліметтердің) 
дәйексіздігі белгіленген;

3) өтініш берушінің 
Қазақстан Республикасының 
азамат  тығын алғанының «Орал-
ман» Деректер қоры автомат-
тан дырылған ақпараттық жүйесі 
арқылы расталуы немесе Қағи-
далардың 28-тармағына сәйкес 
өтініш беру мерзімі өткен кезде 
бас тартады.

Туындаған сұрақтар бойын-
ша Мемлекеттік корпорацияға, 
сондай-ақ 1414 телефоны бойын-
ша жүгіне аласыз (қоңырау шалу 
тегін).

Облыстық жұмыспен қам туды 
үйлестіру және әлеу меттік 

бағдарламалар басқармасы.

«Оралман мәртебесін беру немесе ұзарту» туралы

Қызылорда облыстық мәслихатының шешімі



Сыр еліндегі журналистиканың жандануына, әдебиеті 
мен мәдениетінің өрістеуіне үлкен үлес қосқан талант-
ты ақын, танымал тележурналист, Қазақстан Жазушы-
лар одағы облыстық филиалының төрағасы Қаршыға 
 Есім сейітова 60 жасқа толды. Шығармашылық иесінің 
мерей тойына орай Н.Бекежанов атындағы қазақ музыкалық 
драма театрында салтанатты шара өтті. Жиында ақынның 
«Менің әлемім» және «Боз даланың үні» атты кітаптарының 
тұсауы кесілді.

Айдана ЖҰМАДИНОВА.

БАС ДИРЕКТОР
Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ИСО 9001-2009 «Сапа менеджменті 
жүйесі» талаптарына сәйкес сертификатталған. 
Авторларға қаламақы тапсырыс  бойынша төле-
неді, қолжазба өңделеді және қайтарылмайды. 
Жариялымдар газеттің 
түпкілікті көзқарасын білдірмейді. 
“АҚ” - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 29435         Тапсырыс №1994

Газет редакцияның компьютер орталығында қатталып, 
“Сыр медиа” ЖШС өз баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

e-mail: syrboyi@yandex.kz   /   www.syrboyi.kz Кезекші редактор  Мейрамгүл ДАУЫЛБАЙҚЫЗЫ.

www.facebоok.com/syrboyi.kz/ https://twitter.com/syrboyi www.instagram.com/syrboyikz

МЕРЕЙ

«Сыр бойы», «Кызылординские вести», 
«Ақмешіт апталығы», «Ақмешіт жастары» 
және ауданның барлық басылымдарына 
хабарландыру орналастырғыңыз келсе:  
70-00-52  телефон ы арқылы байланысуға 

болады. E-maіl: smjarnama@mail.ru

Сатылады
• "Мағжан и К" ЖШС күріш тұқымының Элита (258 тг) және 

І репродукциялы (224 тг) "Янтарь", "Лидер" сорттарын  ұсына-
ды. Тұқымдар 40 кг қапта шығарылады. Байланыс тел.: 8-705-
706-70-00, 8-701-512-00-86. E-MAIL: AIZHAN@ABZAL.ORG

•  "Мағжан и К" ЖШС жоңышқа тұқымының ІІІ репродукция
лы "Жетісулық жергілікті" сортын ұсынады (1 кг бағасы 1200 
тг). Тұқымдар 50 кг қапта шығарылады. Байланыс тел.: 8-705-
706-70-00, 8-701-512-00-86. E-MAIL: AIZHAN@ABZAL.ORG                                                                                               

Белгіленген сағатын-
да қаралы митинг баста-
лып кетті. Өнер мен 
мәдениеттің белгілі қай-
раткерлері жиналған ха-
лықты қоштасу сөздерімен 
жұбатты. Менің жүрегімді 
жібіткен  Иманғали Тас
мағамбетовтің сөзі болды. 
Ол сөйлеп тұрғанда Ақын-
ның туған өлкесі Атырау дан 
келген туыстары солқылдап 
жылап отырды. Біздің де 
көңіліміз босады. 

Ақынды қара жердің қой-
нына тапсырып келгеннен 
кейін бізді тобымызбен Фа-
ризаның үйіне алып барған. 
Дастархан басына біраз бел-
гілі кісілер жиналып қалып-
ты. Атыраудан, Маңғыстау-
дан, Ақтөбеден, Алматыдан... 
дегендей.

Жиналған қауымға, Фари-
заның балаларына көңілқосы-
мызды айтып жолға шығуға 
ыңғайланғанымызда, баласы-
ның бірі: 

– Сізге қалдырған амана-
ты, – деп көк мұқабалы қалың 
кітапты ұсынды. 457 беттік. 
«Атамұра» баспасынан. 2013 
жыл. Мұқабасын ашқанымда 
Фаризаның көзтаныс қол-
таңбасы. Кітаптың бірінші 
бетіне: «Ардақты Айжарық. 
Мен ауырыңқырап жатыр-
мын, 5 ай болды. Аман жүр. 
Фариза. Астана. Үйдің теле-
фоны: 689769. Менің теле-
фоным: 7012229393» деп 
жазған екен. Бұл Астанадағы 
жаңа үйінің дерегі болатын. 
Кәдімгі үйреншікті почеркі. 
Тасқа басқандай. Сұлу жазу. 
Соңғы демінің азақ алдында 
жазыпты. Көзім ысып кетті 
жасаурап.

Ақын қызымыздың емі 
жоқ дертке тап болғанынан, 
Германияға екі рет барып 2 
рет операция жасатқанынан 
хабардар едім. Көңілін сұрау
ға барып қайтармын деп 

шыр матылып жүргенімде 
көз жазып қалдық қой, құдай 
атып. Бір уыстай ғана жүрегі-
не түскен зілзаланы бір емес, 
екі рет кесіп тастағанымен 
емі жоқ дерт тағы да секіріп 
түскен. Содан үшінші рет опе-
рацияға тәуекел етіп отырға-
нында жағдай тағы да қырын 
кеткен. Біржола. 

Тілеулес достармен осы-
лай қоштаса да алмай қалады 
екенбіз ғой. 

Мен білерде Фариза 
Қызыл ордаға үш рет келді. 
Алғашқы сапарында Зей-
нолла Шүкіровтің туған ау-
лын көргім келеді дегесін 
самолетпен Бөгенге де алып 
барғанмын. Қонақ болып 
отыр ған үйден мені ерітіп ма-
газинге барайықшы деп алып 
шыққан. Іштей таңырқап ке-
лемін, ауылдың дүкенінен не 
іздейді деп.

Дүкеншіден сізде радио
приёмник бар ма? – деп 
сұрады. Шаң тұтқан жалғыз 
приёмник қалған екен. 
Соған қуанып кетті. Сыртқа 
шыққасын көзі ашық, көңілі 

ояу жұрт «Америка дауы-
сын» тыңдайды екен. Мен де 
тыңдап көрейін деп едім, – 
деп күлді. Осы дүние Алма-
тыда таптырмайды. 

Аманаттаған бұл көк 
кітап – Фаризаның ең соңғы 
кітабы. Қара сөзден тұрады. 
Ақын қыз өмірінің соңғы он 
жылында өлең жазған жоқ. 
«Неге өлең жазбай жүрсің?» 
деп сұрағанымда, өлеңмен 
айтсам деген ойларымды 
айтып тауыстым. Көржерді 
өлеңдетіп поэзияға обал 
жасау ға болмайды ғой, – де-
ген еді. Сол он жылда әуелі 
Камшат Дөненбаева жөнінде 
деректі хикая жазды. Содан 
кейін «Шашы ағарған қыз», 
соңында осы «Сырсұхбат» 
жарық көрді. Ақынның осы 
соңғы кітабы портреттер, 
мақалалар, сұхбаттар деген 
бөлімдерден жинақталған. 
Парламент депутаты болған 
жылдарында жазылған. 
Осы кітаппен ұлы ақын-
ның шығармашылық жолы 
тұйықталды. Аяулы ақын 
жарық дүниеден тылсым 
дүниеге өтіп кете барды.
Тағдыр деген осы. Ұлы 

тұлғалар да мезгілі жеткен-
де бір адам есебінде кете 
барады екен. Бізге қалғаны – 
ерек жаратылған тұлғаларды 
ұмытпай еске алып, қоғам-
дық ситуация лар ыңғайын-
да кейінгілерге аз да болса 
естелік қалдыру. Англияда 
Даниэл Дефоның арамен 
кесіп қалдыр ған қарағайдың 
түбіртегіне құйрық басып 
отырып сыра ішкен орнын 
қоршап қойған. Ал біздің Фа-
риза туралы кино түсіруге де, 
роман, драма, поэма, балет 
жазуға да болады. Бұл қызы-
мыз халқымызбен бірге жасай 
беретін тұлға. Бізге қалдыр
ғаны – 12 том. Оның 10 томы 
– ешуақытта тот баспайтын, 
уақыт өткен сайын жарқырай 
түсетін қыран қанатты жы-
рлары. Аяулы ақынның 80 
жылдығы да келіп қалыпты 
ғой. Рухына тағзым.

Айжарық 
СӘДІБЕКҰЛЫ.

Қазақстан Жазушылар 
одағының мүшесі.

Фаризаның 
соңғы кітабы

Зымырап өтіп бара жатқан өмір көші Фаризаны көзі 
тірілерден ажыратып алып кеткеніне биыл бесінші жыл. 

2014 жылы қаңтардың қақаған суығында бізді Астана-
ның темір жол вокзалынан күтіп алып, қаралы жиынға 
алып барды. Ұлы ақын табытта жатыр. Аса үлкен залда 
бос орын жоқ. Құрметті қарауыл кезек алмасуда. Мұңды 
музыка баяу күңіренеді.

Жақында BRIF зерттеуі біздің 
отандастарымыздың банкке 
таңдауын саналы және ұтым-
ды түрде жасайтынын көрсетті.  
Көпшілігі ұзақ уақыттық та-
рихы бар және беделі тексеріл-
ген, қолайлы өнімдері мен тиімді 
талаптары бар ұйым дарға сенім 
білдіреді.  Осындай банктердің 
қатарына клиенттер құрылға-
нына жақын арада 25 жыл бола-
тын Еуразия лық банкті жатқы-
зды.  Банктің өз болашағын 
қалай көретінін және клиенттер-
ге не даярлайтынын білу үшін біз 
Еуразия лық банктің №20 филиа-
лының директоры Айжан Шеге-
нованы сөзге тарттық. 

– Айжан Әріпжанқызы, 
банкті жиырма бес жылдығымен 
құт тықтаймыз.  Сіз оның қыз-
метінің қорытындысын қалай 
бағалайсыз? 

– Үлкен рахмет. Банк нарығын-
дағы 25 жыл ауыз толтырып мақта-
нуға себеп береді.  Көпшілікке 
біздің Банктің бастап қыда Еурази-
ялық өнеркәсіптік топтың (ERG) 
кәсіпорындарына қызмет көрсету 
үшін құрылғаны аян.  Алайда ол 
уақыт өте әмбебап қаржы институ-
тына айналып, 2000 жылдан бастап 
Қазақстанның ірі банктерінің он-

дығында нық тұр.  1994 жылы 
құрылған сәттен бастап біз актив-
терді 935 есеге арттырдық, кредит 
портфелін 450 есеге өсірдік және 
капиталды 27 есеге ұлғайттық.   

– Ал банктің қаржылық көр-
сеткіштерінің өсуі экономикаға 
қалай әсер етті? 

– Ең позитивті түрде.  25 жыл 
ішінде Еуразиялық банк 4,8 трлн 
теңге кредит берді, оның 3,5 трлн 
экономиканың түрлі салаларын-
дағы мыңнан астам жобаны қаржы-
ландыруға жұмсалды.  Бұның бәрі 
жаңа тауарлар мен қыз меттерге, 
жұмыс орындарына, кәсіпорындар 
мен инфрақұрылым объектілеріне 
айналды. 

Осы уақыт аралығында банк 
салықтар мен алымдар түрінде ре-
спубликалық бюджетке 72,5 млрд 
теңгеден астам қаржы аударды, ал 
бұл он үш мектеп, сегіз балабақша 
және үш емхана құрылысына жұм-
салатын шығыстарға тең қаржы. 

– Қазір Қазақстанның банк 
секторы қиын кезеңді басынан 
кешіруде. Сіздің басқаруы ңыз-
дағы банк дағ дарыстың әсе рімен 
қалай күресіп жатыр? 

– Еуразиялық банк дағдарыстың 
теріс салдарын еңсеру үшін 2017 
жылы банк секторының қаржылық 
тұрақтылығын арттыру бағдар-
ламасының бірінші қатысушысы 
болды.  Бағдарлама талаптары бой-
ынша банкті оның акционерлері 
мен мемлекет есебінен қайта капи-
талдандыру қарастырылған.  Банк 
мемлекеттік қаражатты 150 млрд 

теңгеге реттелген облигациялар 
шығару арқылы тартты.  Оларды 15 
жыл ішінде қайтару қажет.  Өз ке-
зегінде Еуразиялық банктің акцио-
нерлері 2022 жылға дейін 75 млрд 
теңге енгізуге міндеттенді және 
23,2 млрд теңгені салып та қойды, 
ал 2019 жылы  банктің 2018 жылғы 
бөлінбеген пайдасын – 11 млрд тең-
геден астамын резервтік капиталға 
жұмсады. 

– Басқаша айтқанда, сізде 
барлығы бақылауда ма? 

– Әлбетте.  Қаржылық тұрақ
тылықты арттыру бағдарламасы-
на тұрақты қаржылық моделі бар, 
пайда табуға және мемлекетке ақша 
қайтаруға қабілетті банктер ғана 
қатысатынын түсіну керек.  Бұдан 
басқа, банк несие портфелін са-
уықтыру бойынша міндеттемелерді 
өзіне қабылдады және 10 айдың 
қорытындысы бойынша жұмыс 
істемейтін қарыздардың деңгейін 
төмендету бойынша банктер ара-
сында көшбасшы үштікте тұр. 

Осы жылдың тамыз айынан 
бастап халықаралық аудиторлар 
AQR жобасы аясында 14 қазақстан-
дық банктің активтерінің сапа-
сы мен қаржылық тұрақтылығын 
объек тивті түрде бағалаумен айна-
лысқанды. Оның қорытындысы 
бойынша Еуразиялық банк бас-
шылығы қаржылық институтты 
одан әрі сауықтыру, кәсіпорындар 
мен халыққа кредит беруді арттыру 
жөніндегі жоспарын әзірлейді.   

– Осы жылды қандай нәтиже-
лермен аяқтайсыз? 

– Біз бөлшек сауда клиенттеріне 
өте белсенді түрде кредит береміз 
және осының арқасында бөлшек 
бизнестегі жетекші позицияларда 
орнығып  тұрмыз.  Осылайша, ав-
токредит беру саласында Еурази-
ялық банк 55% нарықтық үлесімен 
тұрақты түрде бірінші орында тұр.  
Басқа сараланымдарда, POSкре-
дит беруде және тұтынушылық 
қарыздар беруде  біздің банк үшін-
ші орында тұр және тиісінше на-
рықтың 22% және 9% ие.  Бұдан 
басқа, Еуразия лық банк халықтың 
салымдары нарығының 5% ұстап 
отыр, бұл 408 млрд теңгені құрай-
ды және клиенттердің сенімінің ең 
үздік көрсеткіші болып табылады.

– Қазіргі таңда бәсекелестік 
өте жоғары:  өз клиентін қалай 
табуға болады? 

Клиенттер Еуразиялық банктің 
кредит беру талаптарының тиім
ділігін, мысалы, бөліп төлеуді, сон-
дайақ қызықты бонустық бағдар-
ламасын атап өтті.  Нәтижесінде 
3,5 млн азамат  360 мыңнан астам 
салымшыны қосқанда еліміздің 
экономикалық белсенді ересек 
халқының үштен бірі түрлі тәсіл-
дермен біздің қызметті пайдаланды 
деген сөз. 

Бізбен өнеркәсіптің әртүрлі 
салаларындағы 300 ірі кәсіпорын-
ды қосқанда 25 мыңға жуық қа-
зақстандық компаниядан тұрады, 
7,3 мың ұйым Еуразиялық карта 
арқылы жалақы төлейді.   

Біз үдерістер мен рәсімдерді 
айтарлықтай жақсартудамыз:  биз-

неске кредит беруде скоринг моделі 
есебінен  банк қазірдің өзіндеақ 
ең аз құжаттар топтамасымен 30 
минут ішінде шешім қабылдайды.  

Осындай тәсіл азаматтарға 
кредит беруде де қолданылады:  
қазақстандық автосалондардың 
көпшілігінде Еуразиялық банктің 
200 сату нүктесі жұмыс істейді.  
Бұл бізге Қазақстанда әрбір екінші 
автокредит беруге мүмкіндік бе-
реді.   

- Алдағы жылға жоспарла-
рыңызбен бөлісесіз бе? 

 Еуразиялық банктің биз-
несмоделі болашаққа сеніммен қа-
рауға мүмкіндік береді, бұдан бы-
лайғы стратегия инновациялар мен 
цифрландыру есебінен бәсекеге қа-
білеттілікті нығайтуға бағытталған. 
Біз мобильді банкинг – Smartbank
ты шындап жақсартудамыз, бұл 
пайдаланушыларға өз ақшасын кез 
келген уақытта басқаруға мүмкін-
дік береді. 

Бұл аса маңызды қажеттілік-
тен туындады: соңғы жылдары 
Қазақстанның банк нарығы айтар-
лықтай өзгерді, бірнеше дағдары-
стардан өтіп, басты ойыншылар-
дың ауысуын бастан кешірді.  Біз 
алдағы уақытта банктер арасын-
дағы бәсекелестік тек үдей түседі 
деп күтеміз.   Ал біз бұған дайын-
быз. 

Рустам АХМЕТОВ.

(ҚР Қаржы нарығын және қаржы 
ұйымдарын реттеу мен қадағалау агент-
тігінен №237 28.12.2007 ж. лицензиясы 
берілген)

Әр адам үшін пайдалы

«Қазақ әдебиеті» газетінің 2019 жылғы 22 қарашадағы  
№46 санында жарияланған материал бойынша

Өмір деген қысқа сәт қой қас қағым,
Бейне есікті жауып, қайта ашқаның.
Бір жарқ еткен жарық сәуле секілді,
Бір мөлт етіп көзден аққан жастарың.

Өмір деген бір жалт еткен жасын ба,
Әлде есікті жауып, қайта ашу ма?
Іздесең де таба алмайсың, бүгін жоқ,
Кеше ғана жүрген жандар қасыңда.

Уақытта өтіп жатқан жоқ тыным,
Қайтеміз біз дүниенің көптігін.
Жанымызда жұлдыздай боп жарқырап,
Кеше ғана жүрген жандар жоқ бүгін.

Раиса актер аса сұлу, әдемі,
Сахнаның жұлдызы еді, сәні еді.
Дертті болып, мәңгілікке аттанды,
Ұлы Ғабаң ғашық болған жан еді.

Ұлы Ғабит – жазушы, ұлы қаламгер,
Халқы сүйген, құрметтеген қалаулы ер.
Жазушыға аяулы адал жар болған,
Раисаны қадірледі қалайда ел.

Соңғы сапар. Адамдар көп жиналды,
Жүрек толқып, талай көздер суланды.
Жақын құрбы Ғазизаның сонда айтқан,
Жүрекжарды сөзі ерекше тыңдалды.

Ғазиза да сонда қатты толғанды,
– Раисажан сырлас құрбым болғанды.
Мен тұрмысқа шығар кезде қолдағы,
Білезігін сыйлағанын ойға алды.

Жазуына не амал бар тағдырдың,
Раиса еді менің жақын, жан құрбым.
Беріп тұрып білезігін қолдағы,
– Ескерткішке,деген еді, – ал, құрбым.

Раисажан қадірлімнің бірі еді,
Жаны таза, адал еді жүрегі.
– Көзімдей көр, Ғазизажан,дегенді,
Ғабит ағаң берген қымбат сый еді...

Өткен өмір кейде көрген түсіңдей,
Құдірет жоқ махаббаттың күшіндей.
Қос ғашықтың сыйластығы белгісі,
Білезікті келдім қолдан түсірмей.

Гауһар, Гүлнәр, сендер үміт артарым,
Тыныш болсын алда атар әр таңың.
Қос алыптың көзі болған бұл сыйды,
Өздеріңе бүгін қайта тартамын.

Әке үмітін, ана үмітін ақтаңдар,
Сендерсіңдер ошақ отын жаққандар.
Махаббаттың белгісіндей бұл сыйды,
Көздеріңнің қарасындай сақтаңдар.

– Деп Ғазиза білезікті тапсырды,
Жұмбақ сырды бүгін қайта аштырды.
Қабылдаған сыйды Гауһар, Гүлнәрдің,
Көздерінде мөлдіреген жас тұрды...

Махмұтбай ӘМІРЕҰЛЫ,
Қазақстан Жазушылар одағының мүшесі.

Ғабаң сыйлаған 
білезікЕуразиялық банк өзінің 25 жылдық мерейтойын клиенттерге арналған жаңа әзірлемелермен тойлауда

Қайсарлығы мен қабілеті 
арқылы көзі қарақты көрер-
менге сүбелі дүниелер ұсынған 
Қаршыға Есімсейітоваға бұл 
жиында Қазақстан Журналистер 
одағы облыстық филиалының 
төрағасы Аманжол Оңғарбаев 
«Қазақстанның Құрметті жур-
налисі» төсбелгісін табыстады. 
Сондайақ, Қазақстан Жазушы-
лар одағы басқармасы төраға-
сының орынбасары Бауыржан 
Жақып басқарма төрағасы Ұлық-
бек Есдәулеттің құттықтау хатын 
жеткізді. 

Бала күнінен шығыс әдеби-
еттері мен батырлар жырын жат-
тап өскен Қаршыға Құрмашқызы 
мектепті үздікке бітіріп, әл Фа-
раби атындағы Ұлттық универ-
ситеттің журналистика факуль-
тетінде білім алған. Ал, 1997 
жылы алғашқылардың бірі болып 
республикалық телерадио акаде-
миясының «Алтын жұлдызын» 
иеленді. Журналистика десе жа-
нын салатын, елге деген құрметі 
ерекше Қаршыға Есімсейіто-
ваның жасаған әр хабары көре-
рменді елең еткізді. Айталық, 
ол  үш жүздің алғаш бас қосқан 
ХV ғасырдан қалған жәдігері – 
«Таңбалы тас» туралы деректі 
фильм түсіруге қол жеткізеді. 

Оның сонау ғасырдан жеткен, 
82 таңба қалған қазақ тарихын-
дағы теңдесі жоқ тарихи мекенге 
сапары сәтті болды. Сондайақ, 
Қорқыт жайлы «Қорқыт», ұлт 
қайраткеріне арналған «Мұстафа 
Шоқай» фильмдері де ел наза-
рын бірден аударды. Тілші Са-
марқанды 30 жыл бойы билеген 
Жалаңтөс баһадүр жайлы дерек-
ті фильм түсіру мақсатында көр-
шілес Өзбекстанға сапар шегіп, 
құнды қазына тапты. 

Шығармашылық иесінің  
1986 жылы «Қарлығаш» ұжым-
дық жинағына өлеңдері енген. 
1994 жылы «Аңсаған атаме-
кенім» атты кітабы жарық көрді. 
Сондайақ, ақынның сырлы 
өлеңдері «Жалын» альманағын-
да, «Отан деп соққан жүректер», 
«Тұмар», «Жүректегі жауһар-
лар», «Киелі Сыр» жинақтары-
на, «Сырдария кітапханасының» 
200 томдық сериясына енді. 2015 
жылы Мәдениет және спорт ми-
нистрлігінің «Әдебиеттің әлеу-
меттік маңызды түрлерін басып 
шығару» бағдарламасы бойын-
ша «Ұмытпа мені», «Таусылмай-
тын жол», «Менің әлемім» және 
«Боз даланың үні» атты өлеңдер 
мен әңгімелер жинағы жарық 
көрді.

Ақын тойының 
тартуы


